
	 “ᑭᕚᒃ! ᑭᕚᒃ, ᖃᐃᒋᑦ!” ᖁᓚᐅᑦ 
ᐊᖕᒍᔮᖃᖅᐳᖅ ᐊᑖᑕᖕᒐᑕ ᕿᒻᒥᖁᑎᖕᒐᓂᒃ. 
ᕿᒻᒥᐊᕐᔪᑯᓗᒃ ᑕᖅᑭᖃᑐᐃᓐᓇᖅᖢᓂ ᑎᓴᒪᓂᒃ, 
ᓄᔪᐊᖅᑐᓪᓗᓂᓗ. ᖁᓚᐅᑦ ᐊᑖᑕᖓᑕ 
ᕿᒧᒃᓯᕈᑎᑦᑎᐊᕙᐅᔾᔮᕋᓱᒋᖖᒋᑕᖓ. ᑖᓐᓇ 
ᕿᒻᒥᐊᕐᔪᒃ ᖁᓚᐅᑦ ᐱᐅᒋᔮᓗᒋᓪᓗᓂᐅᒃ,  
ᐃᒻᒥᑐᑦ ᒥᑭᑦᑐᑯᓘᖕᒪᑦ. ᑖᓐᓇ 
ᕿᒻᒥᖅ ᐃᓄᑑᒡᒍᔪᖅ ᖁᓚᐅᑐᑦ. ᑭᕙᒃ 
ᑭᒧᒃᓱᔪᐊᓘᓂᐊᕋᓱᒋᔭᖓ ᖁᓚᐅᑉ. 
ᕿᒫᖏᓐᓇᐅᔭᖃᑦᑕᖕᒋᒃᑯᓂᐅᒐᓗᐊᖅ.
	 ᑭᕙᒃ ᐅᖓᓯᒃᑐᓕᐊᖃᑦᑕᓚᐅᖕᒋᑦᑐᖅ 
ᑭᒪᒃᓯᔭᕌᖓᑦ. ᕿᒪᒃᓯᓚᐅᖅᖢᓂ 
ᐅᖓᓯᒃᓯᐊᕐᔪᒃᑳᖓᑦ ᓄᖅᑲᖅᐸᒃᖢᓂ, 
ᑭᖑᒧᑦ ᑕᑯᓐᓇᓕᖅᐸᒃᖢᓂᐅᒃ ᖁᓚᐅᑦ. 

ᐊᕕᑦᑐᖅᓯᒪᓂᖓ 1
ᐅᐱᕐᖕᒋᕕᖕᒥ

ᖁᓚᐅᑉ ᕿᒻᒥᐊᕐᔪᒃ ᑕᑯᔭᕌᖓᒍ 
ᖁᖓᖅᑰᔨᒋᖃᑦᑕᓚᐅᖅᑕᖓ. ᖁᓚᐅᑦ 
ᖃᓂᒡᓕᑐᐊᕌᖓᑦ ᑭᕙ ᕿᒪᒃᓯᓵᖃᑦᑕᖅᖢᓂ, 
ᐊᓯᐊᓄᑦ, ᖁᓚᐅᒻᒥᒃ ᐅᑕᖅᑭᓕᖅᐸᒃᖢᓂ. 
ᑕᐃᒪᐃᓕᐅᖕᒋᓐᓇᐸᒃᖢᓂ ᐊᓱᐃᓛᒃ ᖁᓚᐅᑦ 
ᓂᕆᐅᒍᓐᓃᖅᑎᓪᓗᒍ, ᑭᕙᒃ ᐃᓄᖕᒥᓄᑦ 
ᐅᑎᖅᐸᒃᖢᓂ ᐅᑎᖃᑎᒋᓕᖅᐸᒃᖢᓂᐅᒡᓗ 
ᐊᖏᕐᕋᒧᑦ. ᐊᑖᑕᖕᒐᑕ ᐅᖃᐅᑎᓪᓗᓂᐅᒃ 
ᑭᕙ ᕿᒪᒃᓯᑐᐃᓐᓇᖅᑯᓪᓗᓂᐅᒃ 
ᐊᖕᒍᔮᕆᕙᖕᒋᓪᓗᓂᐅᒃ, ᖁᓚᐅᓪᓕ 
ᐊᓕᐊᓇᐃᒋᑐᐃᓐᓇᖅᐸᐅᒃ ᐊᖕᒍᔮᕆᔭᕆᐊᒃᓴᖅ.  
ᓲᕐᓗᓕ ᐱᖖᒍᐊᖅᑑᔮᖅᑑᒃ. 
	 ᐊᐅᔭᐅᔪᓐᓃᖅᐸᓪᓕᐊᓕᖅᐳᖅ. 
ᐅᓪᓗᐃᓪᓗ ᓂᒡᓚᖅᐸᓪᓕᐊᓕᖅᖢᑎᒃ ᓄᓇᓗ 
ᐊᓯᔾᔨᖅᐸᓪᓕᐊᓕᖅᖢᓂ. ᐊᐱᔭᕆᐊᑭᓪᓕᓪᓗᓂᓗ. 
ᑭᖕᒍᓂᖕᒐᒍᑦ, ᓯᑯᒐᔭᖅᑐᖅ, ᖁᓚᐅᒃᑯᑦ 
ᐃᓚᒌᑦ ᐅᑮᕕᒋᓂᐊᖅᑕᒥᓅᓂᐊᖅᖢᑎᒃ 
ᐃᓄᑑᓗᑎᒃ. ᒫᓐᓇᐅᔪᖅ ᓄᓇᖅᑲᖅᑎᖃᖅᐳᑦ 
ᑎᓴᒪᓂᒃ ᐃᓚᒌᓐᓂᒃ. ᖁᓚᐅᑉ 
ᐃᓄᒋᐊᓗᐊᕆᓕᖅᐸᓚᐅᖅᑕᖕᒋᑦ. 
	 ᖁᓚᐅᒃᑯᑦ ᐃᓚᔮᕇᑦ ᐊᐅᔭᐅᓕᕌᖓᑦ 
ᐅᑭᐊᒃᓵᖅ ᑎᑭᖦᖢᒍ ᓄᓇᖃᐃᓐᓇᓲᖕᒍᓚᐅᖅᐳᑦ. 
ᓄᓇᖕᒐᑦ ᓯᒡᔭᒦᑉᐳᖅ ᓯᓚᑎᑦᑎᐊᖕᒐᓂ ᑲᖕᒋᖅᖣᑉ, 
ᐳᐃᔨᖃᑦᑎᐊᖅᖢᓂᓗ. ᐊᖑᑏᑦ ᓇᑦᑎᕐᓂᒃ 

ᐊᖑᓇᓱᓪᓗᐊᑕᖃᑦᑕᖅᑐᑦ, ᐃᓛᓐᓂᓚᐅᓱᖓᖅ 
ᕿᓚᓗᒐᖅᐸᒃᖢᑎᒃ ᐊᓪᓚᖖᒍᐊᖅᐸᒃᖢᑎᒡᓗ. 
ᐊᖑᓇᓱᖕᓂᕐᒥᒃ ᐅᓂᒃᑳᖅᑐᖃᖅᑎᓪᓗᒍ ᖁᓚᐅᑦ 
ᐊᒃᓱᐊᓗᒃ ᑐᓴᕐᓂᕆᖃᑦᑕᖅᑕᖏᑦ ᐅᓂᒃᑳᕆᔭᐅᔪᑦ 
ᐃᓚᐅᓚᐅᖅᓯᒪᖖᒋᒃᑲᓗᐊᖅᖢᓂ. ᑕᐃᒪᖖᒐᓕᒫᖅ 
ᓄᓇᓕᖕᒥᓃᖕᒋᓐᓇᐅᔭᕋᒥᓕ.
	 ᐱᔭᒃᓴᖅᑕᖃᐃᓐᓇᐅᔭᖅᑐᖅ. 
ᐊᖑᑏᑦ ᐊᖑᓇᓱᒋᐊᖅᓯᒪᐃᓐᓇᐅᔭᐸᒃᑐᑦ  
ᐃᖃᓪᓕᐊᖅᐸᒃᖢᑎᒡᓗ. ᑕᐃᒪᐃᓕᐅᖖᒋᑐᐊᕌᖕᒐᑕ 
ᓴᓇᓪᓗᑎᒃ ᓄᑖᕐᓂᒃ ᐃᓕᖖᒐᒃᓯᒪᔪᓂᒡᓘᓐᓃᑦ, 
ᐊᖑᓇᓲᑎᒋᖃᑦᑕᖅᑕᒥᓂᒃ. ᐊᕐᓇᐃᓪᓕ 
ᐱᔭᒃᓴᖃᐃᓐᓇᕐᓂᖅᐹᖕᒍᓪᓗᑎᒃ: ᓂᕿᓕᕆᔪᑦ 
ᐊᖕᒍᔭᐅᔪᓂᒃ, ᐊᒥᓕᕆᔪᑦ, ᐊᓐᓄᕋᔾᔨᐅᖅᑐᑦ 
ᕿᑐᕐᖓᒥᓂᒡᓗ ᐸᖅᑭᔪᑦ. ᐱᓕᕆᐊᒃᓴᖕᒋᑦ 
ᓄᖑᓚᐅᖅᓯᒪᖕᒋᑦᑐᑦ!
	 ᓱᕈᓰᓪᓘᓐᓃᑦ ᐱᔭᒃᓴᖃᖃᑦᑕᖅᐳᑦ.  
ᖁᓚᐅᑦ ᐊᓈᓇᖓᑕ ᑭᓱᓕᕆᖁᓪᓗᓂᐅᒃ 
ᑎᓖᓐᓇᐅᔭᖅᑕᖓ: ᕿᓯᓕᕆᑎᓪᓗᒍ 
ᐃᑲᔪᖃᑦᑕᖅᖢᓂᐅᒃ, ᓄᑲᓂ 
ᐸᐃᕆᓪᓗᓂᒋᑦ, ᐸᔪᒃᑎᕆᕙᒃᖢᓂ ᖃᕐᒪᓄᑦ. 
ᖁᕕᐊᒋᓂᖅᐹᕆᓪᓗᓂᐅᒃ ᐊᑖᑕᓂ ᐃᑲᔪᕆᐊᖕᒐ   
ᐃᒋᕐᕈᑎᖕᒋᓐᓂᒃ ᓴᓇᑎᓪᓗᒍ. ᐊᑖᑕᖓᓕ 
ᐊᐅᓪᓚᖅᓯᒪᐃᓐᓇᐅᔭᓚᐅᖅᑐᖅ. ᐃᓛᓐᓂ 
ᐅᓪᓗᒐᓴᖕᓄᑦ.

ᐊᕕᑦᑐᖅᓯᒪᓂᖓ 2 
ᕿᒪᒃᑕᐅᔪᖅ

	 ᖁᓚᐅᒃᑯᒃ ᑭᕙᒃᑯᒃ ᐅᑎᕋᒥᒃ, ᑕᑯᕗᖅ 
ᐊᖑᑎᓂᒃ ᐸᕐᓇᓕᖅᑐᓂᒃ. ᐊᖕᒍᑏᑦ ᐃᓚᖏᑦ 
ᖃᔭᕐᒥᓄᐊᓕᕇᖅᑐᑦ. ᖁᓚᐅᑦ ᖁᕕᐊᓱᒃᐳᖅ 
ᐊᑖᑕᖓ ᖃᕐᒪᖓᑦᑕ ᓴᓂᐊᓃᒻᒪᑦ ᓱᓕ, ᐃᓚᒥᓂᒃ 
ᑕᕝᕙᐅᕗᑏᓕᖅᑐᖅ.
	 “ᐊᑖᑖᒃ! ᐊᑖᑖᒃ! ᐅᑕᖅᑭᖖᒐ!” ᖁᓚᐅᑦ 
ᑐᖅᖢᓚᕗᖅ.
	 ᐊᑖᑕᖓ ᖁᖓᑉᐳᖅ ᖁᓚᐅᒻᒧᑦ 
ᐃᒡᓚᖅᓯᓪᓗᓂᓗ ᑕᑯᒐᒥ ᑭᕙᖕᒥᒃ ᒪᓕᒃᑐᒥᒃ 
ᑐᓄᒥᓂ. “ᓇᓃᑦᑐᐊᓘᔪᕆᓕᖅᑲᐅᒋᒃᑭᓪᓕ. 
ᖃᐅᔨᒪᓪᓗᐊᖅᑲᐅᔪᖓ ᕿᒻᒥᒍᓗᖕᒥᒃ 
ᐊᖕᒍᔮᖃᕐᓂᕐᓂᒃ,” ᐅᖃᖅᐳᖅ.

	 “ᐃᓚᐅᔪᓐᓇᖅᐳᖔ?” ᖁᓚᐅᑦ ᐊᐱᕆᕗᖅ. 
“ᐸᕐᓈᓂᒃᓯᒪᔪᖓ.”
	 “ᐅᓪᓗᒥᐅᖖᒋᑦᑐᖅ, ᖁᓚᐅᑦ. ᑕᒫᓃᖁᒐᒃᑭᑦ 
ᐊᓈᓇᐃᑦ ᐃᑲᔪᕐᓂᐊᕋᕕᐅᒃ ᐸᐃᕆᓗᒋᑦ 
ᓄᑲᑯᓗᒃᑎᑦ.”
	 “ᐊᑖᑖᒃ, ᐸᕐᓇᒌᖅᓯᒪᔪᖕᒐᓕ.  
ᐃᑲᔪᕈᓐᓇᖅᑐᖕᒐ. ᓈᓚᑦᑎᐊᕐᓂᐊᖅᑐᖓ  
ᑎᓕᒍᕕᖖᒐᓗ ᐅᐸᓗᖃᑦᑕᕐᓂᐊᖅᐳᖓ,” 
ᐊᔪᐃᓐᓇᖅᐳᖅ ᖁᓚᐅᑦ.
	 “ᐃᕐᓃᒃ, ᑕᒪᓐᓇ ᐅᖃᐅᓯᕆᖃᑦᑕᖅᓯᒪᔭᕗᒃ. 
ᐱᔪᓐᓇᖅᓯᖖᒋᓗᐊᕋᕕᑦ ᓱᓕ. 
ᐱᔪᓐᓇᖅᓯᔭᕇᓛᓕᖅᑐᑎᑦ. ᐊᑏ ᓄᓇᑦᑎᓐᓂ 
ᐊᒃᓱᕈᕐᓗᑎᑦ ᐃᑲᔪᖃᑦᑕᕆᑦ,  
ᓈᓚᒡᓗᑎᑦ ᐃᓕᑉᐸᓪᓕᐊᖏᓐᓇᕐᓂᐊᖅᑐᑎᑦ. 
ᒪᓕᖃᑦᑕᕈᓐᓇᖅᓯᓛᓯᔪᑎᑦ,” ᖁᓚᐅᑉ ᐊᑖᑕᖕᒐᑕ 
ᐅᖃᐅᑎᕚ. 
	 ᖁᓚᐅᑦ ᐅᑯᕗᖅ. “ᐄ. ᑕᒫᓃᓐᓂᐊᓕᖅᐳᖓ 
ᐊᓈᓇᒐ ᐃᑲᔪᕐᓂᐊᕋᒃᑯ.”
	 “ᐃᕐᓂᑯᓗᒐ. ᐅᑎᕐᔭᕐᓂᐊᖅᑐᖓ. ᐅᑎᕈᒪ 
ᐃᑲᔪᕆᐊᖃᕐᓂᐊᕐᒥᒋᖖᒐ,” ᐊᑖᑕᖓ ᐅᖃᖅᐳᖅ.
	 ᖁᓚᐅᑦ ᐊᑖᑕᒥᓂᒃ 
ᐅᒃᐱᕆᔭᖃᕋᒥ ᓈᓚᐃᓐᓇᐅᔭᖅᐹ, 
ᐊᖑᓇᓱᒋᐊᕈᒪᓪᓚᕆᓚᐅᖅᑑᒐᓗᐊᖅ,   
ᐊᖏᕐᕋᖅᓯᒪᒃᑲᓐᓂᑐᐃᓐᓇᕈᒪᖕᒋᒃᑲᓗᐊᖅᖢᓂ.  

ᖁᓚᐅᑦ ᐊᑖᑕᒥᓂᒃ ᑕᑯᓐᓇᖅᐳᖅ ᐱᓱᒃᑎᓪᓗᒍ 
ᖃᔭᕐᒥᓄᑦ, ᓯᒡᔭᒃᑯᑦ, ᑕᑯᓪᓗᓂᐅᒡᓗ ᐱᖃᑎᐊᓗᓂ 
ᑯᓄᒃ ᑕᐅᓇᓃᖃᑕᐅᔪᖅ. ᑯᓄᒃ ᐃᓚᐅᓛᕐᓂᕐᒥᓂᒃ 
ᐅᖃᐅᓯᖃᕇᓚᐅᖅᑐᖅ. ᖁᕕᐊᒃᑯᓲᑎᔪᒪᔭᕋᓗᐊᖕᒐ, 
ᓯᒡᒐᒋᕙᐅᒃ ᑭᓯᐊᓂ.
	 ᓄᑲᑉᐱᐊᓕᒫᑦ ᒥᓪᓗᖃᑦᑕᓚᐅᖅᑐᑦ 
ᑎᖕᒥᐊᓂᒃ ᓯᒡᔭᖅᓯᖅᑐᓂᒃ 
ᑐᕌᖅᓯᑦᑎᐊᕈᓐᓇᖅᓯᖁᓪᓗᒋᑦ 
ᓂᕐᔪᑎᓂᒡᓗ ᑎᕐᓕᐊᖅᓯᕙᒃᖢᑎᒃ. ᖁᓚᐅᑦ 
ᑎᖕᒥᐊᕋᔪᖕᓂᖅᓴᐅᔪᖅ ᑯᓄᖕᒥᑦ. ᑯᓄᒃ 
ᐊᖕᒋᓂᖅᓴᐅᕗᖅ ᓴᖖᒋᓂᖅᓴᐅᓪᓗᓂᓗ 
ᖁᓚᐅᒻᒥᑦ, ᑭᓯᐊᓂ ᖁᓚᐅᑦ ᐅᕿᓚᓂᖅᓴᐅᕗᖅ 
ᑕᑉᐱᖕᓂᖅᓴᐅᓪᓗᓂᓗ. ᐊᖑᓇᓱᒃᑎᐅᓂᐊᕐᓗᓂ 
ᑕᒪᒃᑯᐊ ᐊᑑᑎᖃᑦᑎᐊᖅᑐᑦ. ᖃᓄᐃᒻᒪᓪᓕ 
ᑯᓄᒃ ᐊᖑᓇᓱᒋᐊᖃᑕᐅᔪᓐᓇᖅᐸ ᖁᓚᐅᑦ 
ᕿᒪᒃᑕᐅᑐᐃᓐᓇᖅᑎᓪᓗᒍ?
	 ᐃᓱᒪᑲᑕᕈᓘᔭᓕᕋᒥ ᖁᓚᐅᑦ 
ᐊᑲᖅᓴᕈᓐᓃᖅᐸᓪᓕᐊᑐᐃᓐᓇᖅᐳᖅ. 
ᐅᓚᕕᓴᕋᓱᒋᐊᖃᖅᐳᖅ ᕿᑲᑐᐃᓐᓇᕐᓂᐊᖕᒋᓐᓇᒥ. 
ᐆᒪᔪᖅᓯᐅᕈᒪᓕᖅᐳᖅ ᐃᓄᑑᓗᓂ. ᐊᒥᓱᓂᒃ 
ᐊᕕᖖᒐᕈᓂ, ᐊᑖᑕᖓᑕ ᐃᓚᐅᑎᒃᑲᔭᖅᑕᖓ 
ᑭᖑᓪᓕᕐᒥ ᐊᖑᓇᓱᒋᐊᓕᕐᒥᒃᐸᑦ. 
ᐃᓗᐊᖅᓯᔾᔫᒥᕗᖅ ᖃᕐᒪᒧᑦ ᐱᓱᒃᑐᓂ. 

	 ᖁᓚᐅᑦ ᐱᓱᒃᑎᓪᓗᒍ ᖃᕐᒪᒧᑦ ᑭᕙᒃ 
ᒪᓕᒃᐳᖅ. ᓄᑲᖏᒃ, ᑐᓕᒫᕐᓗ ᓴᐅᕐᕆᓗ 
ᐃᓯᖅᓯᒪᕘᒃ. ᑐᓕᒫᖅ ᐱᖓᓲᔪᖅᑐᓂᒃ 
ᐊᕐᕌᒍᓕᒃ ᐊᒻᒪᓗ ᓴᐅᕐᕆ ᑎᓴᒪᓂᒃ 
ᐊᕐᕌᒍᖃᖅᖢᓂ. ᑖᒃᑯᐊᒃ ᐆᒻᒪᕆᒃᑐᑯᓘᓪᓗᑎᒃ, 
ᐊᐃᑉᐸᖕᒐᓗ ᕿᐊᒐᔪᒃᖢᓂ. ᖁᓚᐅᑦ ᐃᓯᕋᒥ 
ᖃᕐᒪᒧᑦ, ᓴᐅᕐᕆ ᓇᑎᕐᒦᑉᐳᖅ, ᕿᐊᔪᐊᓗᒃ 
ᑐᒃᑲᖅᖢᓂᓗ, ᑐᓕᒫᕐᓗ ᐊᔭᕌᖅᑎᓪᓗᒍ. 
ᐊᔭᕌᒃᑳᓘᓪᓗᓂ. 
	 ᖁᓚᐅᑦ ᖃᐅᔨᒪᕗᖅ 
ᖃᕐᒪᒥᖕᒋᓐᓈᓗᒍᓐᓇᖕᒋᓐᓇᒥᒃ 

ᐅᓪᓗᓕᒫᖅ. ᐊᓈᓇᖓ ᒥᖅᓱᕐᓂᐊᕐᒥᖕᒪᑦ 
ᐅᑭᐅᖅᓯᐅᑎᒃᓴᕐᓂᒃ, ᓄᑲᖏᒡᓗ 
ᖃᓄᖕᒐᓴᕐᓂᐊᕐᒥᔫᒃ ᐊᒡᕕᐊᓕᕐᓗᑎᒃ.
	 “ᐊᕕᖖᒐᖅᓯᐅᕆᐊᓚᐅᖅᑕ!” ᖁᓚᐅᑉ 
ᓄᑲᖕᒋᒃ ᐅᖃᐅᑎᕙᖏᒃ.
	 ᓄᑲᖏᒃ ᖁᖓᑉᐴᒃ. “ᐊᑏ!” ᐅᖃᖅᐳᖅ 
ᓴᐅᕐᕆᑯᓗᒃ.
	 ᐊᕕᖖᒐᓕᐊᓗᒃ ᑕᖕᒫᖅᓯᒪᕝᕕᒋᔭᖓᓐᓂ 
ᑕᒪᑐᒪᓂ ᐊᕐᕌᒍᒥ. ᓄᑲᑉᐱᐊᑯᓘᒃ 
ᖁᕕᐊᓱᑦᑐᐊᓘᓪᓗᑎᒃ ᐊᕕᖖᒐᕐᓂᒃ ᒪᓕᑲᑕᒃᐴᒃ. 
ᐊᕕᖖᒐᕋᓱᑲᑕᒃᐳᑦ ᖃᓄᑐᐃᓐᓇᖅ. ᓴᐅᕐᕆ 
ᖁᕕᐊᓱᖕᓂᖅᐹᖑᕗᖅ. “ᐊᕕᖖᒐᖅ! 
ᐊᕕᖖᒐᖅ!” ᑐᖅᖢᓚᕗᖅ ᐅᓪᓛᕆᔭᖃᖅᖢᓂ, 
ᐃᒡᓚᒪᔭᒃᖢᓂ ᐹᓪᓚᑲᑕᒃᖢᓂᓗ. ᖁᓚᐅᑦ 
ᐊᕕᖖᒐᕐᒥᒃ ᑕᑯᓚᐅᕋᓱᒋᖖᒋᑕᖕᒐ. 
ᖁᕕᐊᓱᑐᐃᓐᓇᖅᑐᒋᕙᐅᒡᓕ.
	 ᑐᓕᒫᖅ ᐃᕆᐊᓛᑲᑕᖕᒋᓐᓂᖅᓴᐅᕗᖅ 
ᐃᒡᓚᒪᔭᖕᒋᓐᓂᖅᓴᐅᓪᓗᓂᓗ, ᑭᓯᐊᓂ  
ᐊᕕᖖᒐᕐᒥᒃ ᑕᑯᔭᕌᖓᑦ ᖁᕕᐊᑦᑕᐅᒥᖃᑦᑕᖅᐳᖅ  
ᐅᓪᓛᕆᓕᐸᒃᖢᓂᒋᓪᓗ. ᖃᒡᓕᔭᕌᖕᒐᒥᒋᑦ 
ᐊᕕᖖᒐᐃᑦ ᔭᒐᐃᕙᒃᖢᓂᒋᑦ. 
	 ᖁᓚᐅᑦ ᖁᕕᐊᓱᖃᑕᐅᒐᓗᐊᖅᖢᓂ 
ᐊᕕᖖᒐᕋᓱᓪᓚᕆᒃᑐᐊᓘᕗᖅ. 
ᐊᑖᑕᓂ ᐅᔾᔨᕈᔾᓱᓕᖅᑎᑦᑐᒪᒐᒥᐅᒃ 

ᐊᖑᓇᓱᒍᓐᓇᕐᓂᕐᒥᓂᒃ. ᖁᓚᐅᑦ 
ᐊᕕᖖᒐᕐᒥᒃ ᑕᑯᔭᕌᖓᑦ, ᑎᕐᓕᐊᖃᑦᑕᖅᐸᖏᑦ 
ᕿᒪᒃᓯᓂᐊᖕᒋᒻᒪᑕ. ᖃᓂᒡᓕᔭᕌᖓᒥᒋᑦ 
ᒥᓯᒡᕕᒋᓪᓗᒋᑦ ᑎᒍᓇᓱᖃᑦᑕᖅᐸᖕᒋᑦ ᐊᒡᒐᒥᓄᑦ.
	 ᖁᓚᐅᑦ ᐊᔪᖖᒋᑦᑐᐊᓗᒃ.  
ᐱᖓᓱᓂᒃ ᐊᕕᖖᒐᑲᐅᖅᑐᖅᐳᖅ. ᐊᕕᖖᒐᕋᒥ, 
ᓄᑲᑯᓗᖕᒥᓄᑦ ᑕᑯᖅᑯᑎᓚᐅᖅᖢᓂᐅᒃ 
ᓴᒃᑯᑉᐸᐅᒃ. ᓴᐅᕐᕆ ᐃᕆᐊᓛᖅᖢᓂ ᐊᕕᖖᒐᕐᓂᒃ 
ᐅᓪᓛᕆᔭᖃᖅᐸᒃᐳᖅ. ᑕᐃᒪᐃᑦᑕᕌᖕᒐᑦ  
ᐃᒡᓚᐅᑎᒋᖃᑦᑕᖅᐹ ᖁᓚᐅᑉ.
	 ᖁᓚᐅᑦ, ᓄᑲᖏᒃ ᑭᕙᒡᓗ  
ᐅᓪᓗᓕᒫᖅ ᐊᕕᖖᒐᖅᓯᐅᖅᐳᑦ ᓄᓇᓗ 
ᕿᒥᕐᕈᓪᓗᓐᓂᔾᔪᒃ. ᓯᒡᔭᒦᓕᕐᒪᑕ ᓱᕈᓯᕐᓂᒃ 
ᐃᓚᖃᓕᖅᐳᑦ, ᑕᕆᐅᕐᒧᑦ ᒥᓪᓗᑲᑕᒃᖢᑎᒃ, 
ᐊᖑᓇᓱᒋᐊᖅᑲᐅᔪᓪᓗ ᐅᔭᒃᐳᑦ.

	 ᖁᓚᐅᑦ ᖁᕕᐊᓱᒃᐸᒃᑲᓗᐊᖅᖢᓂ ᐊᑖᑕᓂ 
ᐊᖑᓇᓱᒋᐊᖅᓯᒪᓚᐅᖅᖢᓂ 
ᐅᑎᕌᖓᑦ, ᑕᐃᒪᐃᖖᒋᓚᕐᓕ ᐅᓪᓗᒥ. 
ᐃᓚᐅᔪᓐᓇᕈᒪᖅᑲᐅᒐᓗᐊᕋᒥᒃ ᑯᓄᒃᑐᑦ.  
ᖁᓚᐅᑦ ᐊᑖᑕᒥᓂᒃ ᓈᓚᑦᑎᐊᖏᓐᓇᐅᔭᖅᖢᓂ 
ᐅᐸᓗᐃᓐᓇᐅᔭᖅᖢᓂᓗ ᑎᓕᔭᐅᔭᕌᖓᑦ 
ᖁᓚᐅᑦ ᐃᓚᐅᖃᑦᑕᕈᓐᓇᖅᓯᓇᓱᒋᒐᓗᐊᕋᒥ. 
ᓂᐅᕝᕕᐅᕆᐊᖅᓯᒪᔪᑦ ᑐᓄᖕᒋᓐᓃᓐᓇᓱᒃᖢᓂ 
ᑕᑯᕙᐃᑦ ᖃᔭᐃᑦ ᑐᓚᒋᐊᖅᑐᓯᔪᑦ. 
ᖃᔭᖅᑐᖅᑐᓂ ᐸᐅᖃᑕᒐᔭᖅᑐᖓ, ᐃᓱᒪᕗᖅ.
	 ᖁᓚᐅᑦ ᐅᑯᖕᒐᑐᐃᓐᓇᖅᐳᖅ 
ᐊᖕᒍᓇᓱᒃᑏᑦ ᓯᒡᔭᒧᑦ ᖃᒡᓕᖕᒪᑕ, ᑐᓵᓕᖅᐳᖅ 

ᓂᐅᕝᕕᐅᕆᐊᖅᓯᒪᔪᑦ ᑐᖅᖢᓚᑲᑕᖕᓂᖏᓐᓂᒃ, 
“ᐊᓕᐊᓇᐃᑦ! ᑲᔾᔮᕐᓇᖅ!” ᕿᕕᐊᖅᑕᐃᓕᒪᕗᖅ, 
ᐅᔾᔨᕈᓱᒃᑲᓗᐊᖅᖢᓂ ᐊᖑᓇᓱᒃᑏᑦ 
ᐊᖕᒍᑕᒥᓂᒃ ᐊᖏᕐᕋᐅᔾᔨᓂᖏᓐᓂᒃ. ᐃᒻᒪᖄ 
ᐊᓪᓚᖖᒍᐊᕐᒥᒃ ᒪᕐᕉᖕᓂᖃᐃ ᑑᒑᓕᒃ? 
ᖁᓚᐅᑦ ᑕᑯᓚᐅᖅᓯᒪᕗᖅ ᒪᕐᕉᖕᓂᒃ ᑑᒑᓕᖕᒥᒃ 
ᐊᑕᐅᓯᐊᑦᑎᐊᖅᖢᓂ. ᐃᒻᒪᖄ ᓇᓐᓄᒃᑐᑦ? 
ᑕᐅᑐᖖᒍᐊᕈᓐᓇᖖᒋᑦᑐᕐᓘᓐᓃᑦ ᖃᓄᐊᓗᒃ 
ᓇᓄᕐᒥᒃ ᐊᖏᕐᕋᐅᔾᔨᒐᔭᕐᒪᖕᒑᑕ ᖃᔭᕐᒥᒍᑦ. 
ᑕᑯᔪᒪᓗᐊᓕᕋᒥ ᓂᐅᕝᕕᐅᕆᐊᖅᓯᒪᔪᑦ 
ᓯᕗᓂᐊᓄᐊᖦᖤᖅᐳᖅ.
	 ᑯᓄᒃ ᖃᔭᕐᒥᑕ ᓴᓂᑦᑎᐊᖓᓂ 
ᓇᖏᖅᑐᖅ. ᖃᔭᕐᒥᑕ ᖄᖕᒐᓃᑦᑐᒥᒃ ᓇᑦᑎᕐᒥᒃ 
ᑕᑯᕗᖅ. ᑯᓄᒃ ᐊᒃᓱᐊᓗᒃ ᖁᖓᔮᖅᐳᖅ 
ᑕᒪᒃᑯᓄᖓᓗ ᓂᐅᕐᕕᐅᕆᐊᖅᓯᒪᔪᓄᑦ 
ᖁᕕᐊᓲᑕᐅᓪᓗᓂ. ᑯᓄᒃ ᓇᑦᑎᕆᐅᖅᑐᖅ, 
ᓇᑦᑎᕆᐅᖅᖢᓂᓗ ᐃᓚᐅᔭᕆᐅᑦᑎᐊᖅᖢᓂ.
	 ᐱᓚᕿᑐᐃᓐᓇᖅᑐᕈᓗᒃ ᐃᓐᓇ, ᖁᓚᐅᑦ 
ᐃᓱᒪᕗᖅ. ᐅᕙᖓᐅᖔᕆᐊᓕᐅᒐᓗᐊᖅ. ᑯᓄᖕᒥᑦ 
ᐊᖑᓇᓱᒃᑲᐅᓂᖅᓴᐅᔪᖓ.
	 ᑕᐃᒪᓐᓇ ᐃᓱᒪᓵᑦᑎᐊᖅᑎᓪᓗᒍ ᐊᑖᑕᖓ  
ᓴᓂᐊᓅᖅᐳᖅ ᑐᐃᖓᒍᓪᓗ ᐊᒃᑐᖅᖢᓂᐅᒃ.  
“ᑯᓄᒃ ᐅᓪᓗᖃᑦᑎᐊᖅᑐᐊᓗᐅᖅᑲᐅᔪᖅ. ᑕᐅᕙᓂ  
ᐱᓇᔪᑦᑎᐊᖅᑲᐅᔪᖅ. ᐊᖑᓇᓱᒃᑎᒻᒪᕆᐊᓘᓛᖅᑐᖅ,  
ᐃᓕᒃᑐᑦ,” ᐊᑖᑕᖓ ᐅᖃᖅᐳᖅ.

	 “ᐄᖑᔪᒃᓴᐅᕗᖅ,” ᖁᓚᐅᑦ ᑭᐅᓪᓗᓂ. 
ᐅᑯᖓᓪᓗᓂ ᐃᓯᒃᑲᓂ ᐃᔨᒋᓪᓗᓂᒋᒃ.
	 “ᑯᓄᒃ ᑕᑯᔭᖅᑐᓪᓗᐊᕋᕕᐅᒃ 
ᖁᕕᐊᓲᑎᒋᓗᒍᓗ. ᐱᖃᓐᓇᕆᒐᕕᐅᒃ.”

	 ᖁᓚᐅᑦ ᑯᓄᖕᒥᒃ 
ᐅᐱᒋᔭᖃᕈᒪᖕᒋᒃᑲᓗᐊᖅᖢᓂ ᖃᐅᔨᒪᖕᒥᕗᖅ 
ᐊᑖᑕᖓ ᐅᖃᕐᓂᖕᒐᓂᒃ ᓱᓕᔪᒥᒃ.
	 “ᑯᓅᒃ, ᐅᐱᒋᕙᒋᑦ. ᓇᑦᑎᑦᑎᐊᕚᓗᒃ,” 
ᖁᓚᐅᑦ ᓂᐱᑭᓵᖅᐳᖅ ᑯᓄᖕᒧᑦ ᖃᒡᓕᒐᒥᒃ. 
	 “ᖁᔭᓐᓇᒦᒃ ᖁᓚᐅᑦ! 
ᐊᖑᓇᓱᖕᓂᕆᖅᑲᐅᔭᑦᑎᓐᓂ 
ᐅᓂᒃᑲᐅᑎᔪᒪᓕᑦᑎᐊᕆᒃᑭᑦ.” ᖁᓚᐅᓪᓕ 
ᐊᕗᖖᒐᑲᐅᖅᑐᖅᐳᖅ ᓱᓕ ᑯᓄᒃ 
ᓂᓪᓕᒃᑲᓐᓂᕈᓐᓇᖅᓯᓚᐅᖅᑎᓐᓇᒍ.

	 ᐅᑭᐊᒃᓵᓕᒫᖅ ᐅᑭᐊᖅᐸᓪᓕᐊᓱᖓᕐᓂᖓᓄᑦ, 
ᑯᓄᒃ ᐊᖑᓇᓱᒋᐊᖅᑐᓄᑦ ᐃᓚᐅᖃᑦᑕᐃᓐᓇᖅᐳᖅ. 
ᑕᐃᒪᖖᒐᓕᒫᖕᒍᖕᒋᑦᑑᒐᓗᐊᖅ, 
ᖃᓂᑦᑐᓕᐊᕐᓂᐊᕌᖓᑕ ᑭᓯᐊᓂ. ᐃᓛᓐᓂᒃᑯᑦ  
ᑯᓄᒃ ᐊᖑᓯᓚᐅᓪᓚᐸᒃᖢᓂ 
ᑕᐃᒪᖖᒐᓕᒫᖕᒍᖕᒋᑦᑑᒐᓗᐊᖅ,  
ᖁᓚᐅᓪᓕ ᐅᓂᒃᑳᕐᕕᐅᖕᒋᒃᑲᓗᐊᕈᓂ 
ᖃᓄᐃᒃᓴᕐᓇᓂ. ᐃᓚᓕᐅᔾᔭᐅᖕᒋᓐᓂᕐᓕᐅᖃᑦᑕᕋᒥ 
ᑯᓄᖕᒥᒡᓗ ᑐᓱᒧᑦ. ᖁᓚᐅᒃᑯᒃ ᑯᓄᒃᑯᒃ 
ᐱᖃᑎᒌᒐᔪᒍᓐᓃᓕᓚᐅᖅᓯᒪᔫᒃ ᑕᐃᔅᓱᒪᓂ. 
	 ᖁᓚᐅᑦ ᐃᓚᐅᖃᑦᑕᖕᒋᓐᓇᒥ 
ᑭᕙᖕᒥᒃ ᐱᖃᑎᖃᑐᐃᓐᓇᕈᔪᖃᑦᑕᖅᐳᖅ. 

ᐊᕕᑦᑐᖅᓯᒪᓂᖓ 5 
ᐅᐱᕐᖕᒋᕕᖕᒥᓂᒃ ᕿᒪᐃᓯᕗᑦ

ᐊᑑᑎᓗᐊᓚᐅᖕᒋᑦᑐᕐᓕ. ᑭᕙᒃ 
ᐃᓕᓐᓂᐊᖅᑎᓐᓇᓱᖃᑦᑕᕋᓗᐊᖅᐸᐅᒃ 
ᓈᓚᒋᐅᖅᓴᑎᖦᖢᓂᐅᒃ, ᑭᓯᐊᓂ ᑭᕙᒃ  
ᐅᐃᒪᔪᒪᑐᐃᓐᓇᖅᐸᒃᖢᓂ. ᖁᓚᐅᑦ ᖃᐅᔨᒪᕗᖅ  
ᐅᑮᕕᖕᒥᓄᐊᖅᓴᕋᐃᓛᓕᕐᓂᖏᓐᓂᒃ. ᑭᕙᒃ 
ᓈᓚᒋᐅᖕᒋᒃᑯᓂ ᕿᒪᒃᑕᐅᒐᔭᖅᑐᖅ. 
	 ᐅᓐᓄᓴᑯᑖᕌᓘᓚᐅᖅᖢᓂ, 
ᑭᕙᖕᒥᒃ ᐱᔭᕆᐅᖅᑎᑦᑎᓇᓱᒃᖢᓂ,  
ᖁᓚᐅᑦ ᐅᑎᕋᒥ ᖃᐅᔨᓕᖅᑐᖅ 
ᐃᓚᔮᕇᑦ ᐸᕐᓇᒃᐸᓪᓕᐊᓕᕐᓂᖏᓐᓂᒃ 
ᐅᑮᕕᒋᓂᐊᖅᑕᒥᖕᓄᖖᒐᐅᓂᐊᓕᕋᒥᒃ.
	 “ᐃᓚᖏᑦ ᐅᓪᓗᒥ ᐊᐅᓪᓛᕐᓂᐊᓕᖅᑐᑦ. 
ᖃᐅᒃᐸᑦ ᐊᐅᓪᓚᕐᓂᐊᖅᖢᑕ ᐅᑮᕕᑦᑎᓐᓄᑦ. 
ᐊᑐᐃᓐᓇᐅᓕᖅᐲᑦ?” ᐊᑖᑕᖓᑕ ᐊᐱᕆᕚ.
	 “ᐄᖕᒍᖅᑰᖅᑐᖅ,” ᖁᓚᐅᑦ ᑭᐅᕗᖅ. 
ᓇᒃᓴᒐᒃᓴᖃᓗᐊᖕᒋᖦᖢᓂ. ᐃᓱᒫᓗᒋᑐᐃᓐᓇᖅᐸᐅᒃ 
ᑭᕙᒃ. ᓂᓪᓕᕐᓇᓵᓚᐅᖅᑐᓂ, ᖁᓚᐅᑦ 
ᐊᐱᕆᔪᓐᓇᖅᓯᓱᒋᒐᒥ ᐊᐱᕆᓕᖅᐹ ᐊᑖᑕᓂ.
	 “ᑭᕙᒃ ᐃᓚᐅᓂᐊᖅᐸ?” ᖁᓚᐅᑦ 
ᐊᑖᑕᓂ ᐊᐱᕆᕚ ᑐᓴᕈᒥᓇᖕᒋᑦᑐᒥᒃ 
ᑭᐅᔭᐅᓂᐊᖅᑐᒋᒐᓗᐊᖅᖢᓂ.
	 “ᑕᑯᕋᓐᓈᖕᒍᔭᖃᑦᑕᖅᑕᒋᑦ ᑭᕙᒥᒃ 
ᐱᔭᕆᐅᖅᓴᐃᓪᓗᑎᑦ,” ᐊᑖᑕᖓᑕ ᑭᐅᕚ. 
“ᕿᒧᒃᓯᑦᑎᐊᕙᐅᔾᔭᕋᓱᒋᖕᒋᒃᑲᓗᐊᖅᖢᒍ ᓱᓕ, 

ᐆᒃᑐᕐᓂᐊᖅᐸᕋ. ᖃᐅᒃᐸᑦ ᐊᓄᓯᒪᖖᒋᓪᓗᓂ 
ᒪᓕᒍᓐᓇᖅᑐᖅ. ᐊᖑᒻᒪᑎᔪᓐᓇᖅᐸᑦ 
ᐃᓚᐅᔪᓐᓇᖅᑐᖅ. ᐊᖑᒻᒪᑎᔪᓐᓇᖖᒋᑉᐸᑦ 
ᕿᒪᑐᐃᓐᓇᕐᓂᐊᖅᑕᕗᑦ.”
	 ᖁᓚᐅᑦ ᖃᓪᓗᒥᒍᑦ ᐊᖏᖅᐳᖅ ᐊᑖᑕᓂᓗ 
ᖁᖓᑦᑎᐊᖅᖢᓂᐅᒃ.
	 ᖃᐅᑎᓪᓗᒍ ᖃᒧᑏᒃ ᐅᓯᓕᖅᓱᓕᖅᐹ. 
ᓇᒃᓴᒐᒃᓴᖃᑦᑎᐊᖕᒋᖦᖢᑎᒃ. ᐅᓯᓕᖅᓱᖅᐳᑦ 
ᓇᑦᑎᕐᒥᒃ, ᐃᒋᕐᕈᑎᒥᓂᒃ, ᖁᓪᓕᖕᒐᑦ, 
ᐊᓯᒐᓛᖏᓐᓂᒡᓗ, ᐅᓯᓕᖅᓱᐊᓂᒃᑲᒥᒃ ᑐᒃᑑᑉ 
ᐊᒥᖏᑦ ᖄᖓᓄᐊᖅᐸᐃᑦ. ᖁᓚᐅᑦ 
ᐊᑖᑕᓂ ᐃᑲᔪᓕᖅᐹ ᕿᒻᒥᓂᒃ ᐊᓅᕆᔪᖅ, 
ᐃᖕᒋᕐᕋᓯᕗᓪᓗ.
	 ᖁᓚᐅᑦ ᐊᓈᓇᓂ, ᑐᓕᒫᖅ, 
ᐊᒻᒪᓗ ᓴᐅᕐᕆ ᐃᑭᕗᑦ ᖃᒧᑏᖕᓄᑦ, 
ᖁᓚᐅᒃᑯᒃ ᐊᑖᑕᒌᒃ ᐅᓪᓚᒃᓴᓕᖅᐴᒃ. 
ᐊᑖᑕᖓ ᐃᐸᕋᐅᒻᒥᒃ ᑎᒍᒥᐊᖅᖢᓂ 
ᕿᒻᒥᒥᓄᑦ ᐃᐸᕋᖅᓯᔾᔪᑎᒋᖃᑦᑕᕐᓂᐊᕋᒥᐅᒃ. 
ᐃᐸᕋᖅᓯᒐᔪᓗᐊᖕᒋᑦᑐᖅ. ᑎᓴᒪᑦ 
ᕿᒻᒥᖏᑦ ᐅᓂᐊᖅᓯᓪᓗᕆᒃᑐᐊᓘᓪᓗᑎᒃ 
ᐅᐃᒪᓇᓱᑐᐃᓐᓇᖃᑦᑕᖕᒋᓐᓇᒥᒃ. 
ᐃᑲᕐᕋᒐᓴᐅᖕᒋᑦᑐᑦ ᐊᓂᒍᖅᑎᓪᓗᒋᑦ ᑭᕙᒃ 
ᐃᓕᑦᑎᒐᔭᕐᒥᔪᖅ. ᐊᑯᓂᐊᓗᒃ ᐃᖕᒋᕐᕋᓂᐊᖅᑰᔨᕗᑦ.  
ᑭᕙᒃ ᖁᓚᐅᑦ ᓴᓂᑦᑎᐊᖓᓂ ᐸᖓᓕᒃᐳᖅ, 

ᐱᖖᒍᐊᖃᑎᖃᕋᓱᒃᖢᓂ ᖁᓚᐅᖕᒥᒃ. ᑕᐃᒃᑯᐊ 
ᑎᓴᒪᑦ ᕿᒻᒦᑦ ᕿᒧᑐᐃᓐᓇᖅᐳᑦ; ᐊᓯᖕᒋᓐᓂᒃ 
ᐃᓱᒪᓇᑎᑦ. ᐃᑲᕐᕋᑦ ᐊᓂᒍᖅᑎᓪᓗᒋᑦ 
ᑭᕙ ᐱᖖᒍᐊᕋᓱᑐᐃᓐᓇᕈᓐᓃᖅᐳᖅ. 
ᐃᖕᒋᕐᕋᑯᑖᓐᓂᐊᖅᑐᐊᓘᔪᒍᑦ.

	 ᖁᓚᐅᑦ ᑕᖃᓕᖅᐳᖅ. ᐊᑯᓂᐊᓗᒃ 
ᐅᓪᓚᒃᓴᖅᖢᓂ ᑕᖃᓇᖅᑐᐊᓗᒃ. 
ᐊᑖᑕᓂ ᖃᐅᔨᒃᑲᕈᒪᒐᓗᐊᕋᒥᐅᒃ 
ᐊᖑᓇᓱᒋᐊᖃᑕᐅᔪᓐᓇᓕᕐᓂᕐᒥᓂᒃ. 
ᐊᖑᓇᓱᒃᑎᒻᒪᕇᑦ ᖃᒧᑏᖕᓂ ᐃᑭᒪᑐᐃᓐᓇᕋᔭᖕᒋᑦᑐᑦ 
ᐊᓯᒥᓂᒡᓗ ᐊᒃᓱᕈᖅᑎᑦᑎᔾᔮᓇᓂ. ᖁᓚᐅᑦ 
ᐊᑖᑕᒥᓂᒃ ᑕᐃᒫᓪᓗᐊᖃᑎᖃᕋᓱᒃᐳᖅ. ᐊᑖᑕᖓ 
ᐃᑭᓚᐅᑲᒃᑳᖓᑦ ᖁᓚᐅᑦ ᐃᑭᓚᐅᑲᖃᑦᑕᕆᕗᖅ. 
ᐊᑖᑕᖓ ᐊᒃᖢᓈᒥᒃ ᖃᒧᑏᖕᓄᑦ ᐱᑐᒃᓯᒪᔪᒥᒃ 
ᑎᒍᓯᔭᕌᖓᑦ, ᖁᓚᐅᑦ ᑎᒍᓯᕙᒃᑭᓪᓗᓂ. 
ᐃᓛᓐᓂᓚᐅᓱᖓᖅ ᐊᑖᑕᖓ ᖁᓚᐅᖕᒧᑦ 
ᕿᕕᐊᕌᖓᑦ ᖁᖓᖃᑦᑕᖅᐹ. ᖁᓚᐅᑦ ᐱᒃᑯᓕᕗ.
	 ᐃᓚᒌᑦ ᐱᖓᓱᓄᑦ ᐅᓪᓗᓄᑦ  ᐅᑮᕕᖕᒥᓄᑦ 
ᑎᑭᓐᓇᓱᒃᐳᑦ. ᖁᓚᐅᑦ ᐊᑖᑕᖓᑕ ᑖᓐᓇ ᓄᓇ 
ᖁᕕᐊᒋᓛᕆᕙᐅᒃ ᐊᖕᒍᓇᓱᒡᕕᒋᔭᕆᐊᒃᓴᖅ. 
ᖃᓂᖦᖢᓂ ᓯᓈᖕᒐ, ᓯᓈᖕᒐᓄᐊᑲᐅᖅᑐᕈᓐᓇᖅᖢᓂ, 
ᐊᖕᒍᓇᓱᒐᒃᓴᖃᑦᑎᐊᖅᖢᓂ, ᓇᑦᑎᖅᑕᖃᑦᑎᐊᖅᖢᓂ 
ᐊᑖᑕᖓᓗ ᖁᕕᐊᒋᔭᖃᖅᖢᓂ 
ᐊᒡᓗᑎᒍᑦ ᓂᒃᐸᕆᓴᐊᒃᓴᖅ. ᖁᓚᐅᑦ 
ᖃᐅᔨᒪᕗᖅ ᐊᖕᒍᓇᓱᒍᓯᖅ ᑖᓐᓇ 
ᐅᑕᖅᑭᔪᓐᓇᑦᑎᐊᕆᐊᓕᐊᓘᓪᓗᓂ 
ᖃᐅᔨᒪᑦᑎᐊᕐᓗᓂᓗ.

	 ᐅᑮᕕᒋᓂᐊᖅᑕᒥᖕᓄᐊᕋᒥᒃ, ᖁᓚᐅᒃᑯᒃ 
ᐊᑖᑕᒌᒃ ᐊᖕᒋᔪᒥᒃ ᐃᒡᓗᓕᕘᒃ. ᖃᒧᑏᒡᓗ 
ᐅᓯᖕᒋᐊᖅᖢᓂᔾᔪᒃ, ᐊᒦᑦ ᖁᓪᓕᕐᓗ 
ᐃᓯᖅᑕᐅᓪᓗᑎᒃ. ᐱᔭᕇᑕᐃᓐᓇᕋᒥᒃ ᑖᖅᓯᕗᖅ 
ᓂᒡᓚᖅᖢᓂᓗ, ᐊᓪᓕᓂᕐᓄᓪᓗ ᖁᓪᓕᕐᒧᓪ 
ᐅᖅᑰᔾᔪᑎᖃᖅᐳᑦ, ᓯᓂᑦᑎᐊᓕᖅᐳᓪᓗ ᓇᑦᑎᕐᒥᒃ 
ᐆᔪᖅᑐᕇᖅᓯᒪᓕᕋᒥᒃ. 
	 ᖃᐅᑎᓪᓗᒍ ᐅᓪᓛᒃᑯᑦ ᐊᑖᑕᖓ 
ᐊᖑᓇᓱᒋᐊᕈᒪᕗᖅ. ᐃᓚᐅᖁᔭᐅᔪᒪᒧᑦ  
ᖁᓚᐅᑦ ᐊᑖᑕᓂ ᐃᑲᔪᖅᐹ ᐸᕐᓇᒃᑎᓪᓗᒍ. 
ᐃᓚᐅᑎᑕᐅᑲᑕᖕᓂᐊᕋᓱᒋᓕᕋᓗᐊᕋᒥᒃ 
ᐃᓚᔮᕇᑐᐊᑯᓘᓕᕋᒥᒃ. ᑕᐃᒫᑐᐃᓐᓇᖅ 
ᓱᓕ ᐊᐅᔭᓕᒫᖅ ᕿᒪᒃᑕᐅᖃᑦᑕᓚᐅᕋᒥᒃ, 

ᐊᕕᑦᑐᖅᓯᒪᓂᖓ 6 
ᐱᕐᕈᓗᐊᕿᓂᖅ

ᕿᒪᒃᑕᐅᒋᕗᖅ. ᑭᕙᒃ ᐱᓯᒪᖦᖤᑐᐊᕋᒥᐅᒃ. 
	 ᖁᓚᐅᒃᑯᒃ ᑭᕙᒃᑯᒃ ᐊᓂᕘᒃ, 
ᑭᕙᖕᒥᒃ ᐃᓕᓐᓂᐊᖅᑎᑦᑎᓇᓱᒃᑲᓗᐊᕋᒥᒃ 
ᐱᔭᕐᓂᖖᒋᓈᖅᓯᕗᖅ ᐊᒃᖢᓈᖃᖖᒋᓐᓇᒥᒃ 
ᐊᓄᖃᖖᒋᖢᓂᓗ. ᐱᓕᒻᒪᒃᓴᑯᑖᖖᒋᓛᒃ. 
ᐊᓄᕌᖅᐸᓪᓕᐊᓕᖅᐳᖅ ᓂᒡᓚᓱᓗᐊᓕᖅᖢᓂᓗ 
ᐊᓃᕐᕕᒋᔭᕆᐊᖕᒐ. ᐃᓯᕋᒥ ᐃᒡᓗᒧᑦ, 
ᐊᓈᓇᓂ ᑕᑯᕚ ᒥᖅᓱᖅᑐᖅ. ᑭᕙᒃᑯᑦ 
ᐊᓃᕋᔭᒃᑑᒃ ᑕᑯᖅᑲᐅᓪᓗᓂᒋᒃ ᐊᓈᓇᖓᑕ 
ᐊᓄᓕᐅᕈᒪᓕᖅᑲᐅᕙᐅᒃ.
	 ᖁᓚᐅᒃᑯᑦ ᓄᑲᕇᑦ ᐊᒻᒪᓗ ᐊᓈᓇᖓ  
ᐃᓯᖅᓯᒪᐃᓐᓇᕈᔪᒃᐳᑦ ᐅᓪᓗᓕᒫᖅ. ᓯᓚ  
ᓂᒡᓚᓱᒃᑲᓗᐊᕋᒥ ᓂᒡᓚᖅᐸᓪᓕᐊᕗᖅ.  
ᖁᓚᐅᑦ ᐊᑖᑕᒥᓂᒃ ᐱᖕᒋᒐᖕᒋᑦᑐᖅ. 
ᓯᓚᕈᔫᒐᓗᐊᕌᖕᒐᑦ ᐊᖑᓇᓱᒋᐊᖏᓐᓇᐅᔭᖅᑐᖅ. 
ᓯᓚ ᐱᐅᖖᒋᓗᐊᓕᖅᐸᑦ ᐃᒡᓗᓕᑐᐃᓐᓇᕋᔭᕋᒥ 
ᐅᓐᓄᐊᖓᓂᓗ ᑕᖕᒫᑐᐃᓐᓇᕋᔭᖅᖢᓂ,  
ᓇᒥᑐᐃᓐᓇᖅ.
	 ᓯᕿᓂᖅ ᓂᐱᓯᒪᔪᑐᖃᐅᓕᖅᑎᓪᓗᒍ 
ᐊᑖᑕᖓ ᐃᓯᖅᐳᖅ. “ᐅᓪᓗᒥ ᑭᓱᖕᒋᑦᑐᖓ,” 
ᐅᖃᖅᐳᖅ. “ᓯᓚ ᐱᐅᖖᒋᓗᐊᕐᓂᖓᓄᑦ 
ᐊᒡᓗᓯᔪᓐᓇᖅᑲᐅᖕᒋᑦᑐᖓ. ᖃᐅᒃᐸᑦ 
ᐆᒃᑐᒃᑲᓐᓂᕐᓂᐊᖅᐳᖓ.”
	 ᑕᖅᑭᖅ ᐊᑐᕇᖅᑎᓪᓗᒍ ᖁᓚᐅᑦ ᐊᑖᑕᖓ 

ᐊᖑᓇᓱᒋᐊᖃᑦᑕᖅᐳᖅ ᖃᐅᑕᒫᑦᑎᐊᐸᓗᒃ.  
ᐅᑎᐅᔾᔨᖃᑦᑕᖕᒋᑦᑐᖅ ᑭᓯᐊᓂ ᖃᐅᑕᒫᑦ. 
ᓇᑦᑎᕋᓗᐊᕌᖕᒐᑦ ᓈᒻᒪᒃᐸᖕᒋᖦᖢᓂ, 
ᐃᓚᔮᕇᓄᑦ ᕿᒻᒥᖕᒋᓐᓄᓪᓗ. ᐅᑭᐅᑉ 
ᐱᒋᐊᕐᓂᖕᒐ ᐊᒃᓱᐊᓗᒃ ᓂᒡᓚᓱᒃᐳᖅ,  
ᓂᖃᐃᕈᑎᕙᓪᓕᐊᓕᖅᖢᑎᒡᓗ. 
ᑳᖏᓐᓇᐅᔭᐸᓗᓕᖅᑐᑦ ᐊᒥᐊᒃᑯᓯᒪᓇᓱᒃᑲᒥᒃ.  
ᖁᓚᐅᑦ ᖃᐅᔨᒪᔪᖅ ᐊᑖᑕᒥᑕ ᐊᒃᓱᕈᕐᓂᖓᓂᒃ  
ᓂᕿᒃᓴᖅᓯᐅᕋᓱᖕᓂᕐᒥᓂᒃ. ᖃᐅᑕᒫᑦᑎᐊᖅ 
ᐅᓪᓛᕌᓗᒃᑯᑦ ᐊᐅᓪᓚᖅᐸᒃᐳᖅ ᐊᒻᒪᓗ 
ᐅᑎᑕᐃᓐᓇᖃᑦᑕᖅᖢᓂ ᑖᖅᑐᑐᖄᓘᓕᕌᖓᑦ 
ᑭᓯᐊᓂ. 
	 ᖁᓚᐅᑦ ᐃᓚᐅᔪᒪᖃᑦᑕᕋᓗᐊᖅᐳᖅ 
ᐃᑲᔪᕐᓂᐊᕋᒥᒃ ᐊᑖᑕᒥᓂᒃ. 
ᐃᓚᐅᑎᑕᐅᕙᖖᒋᓐᓇᒥ ᑭᕙᒃ 
ᐃᓕᓐᓂᐊᖅᑏᓐᓇᐅᔭᕋᓱᒃᐹ. ᑎᓕᔭᐅᔭᕌᖓᒥ 
ᓈᓚᑦᑎᐊᕐᓂᖅᓴᐅᖃᑦᑕᓕᖅᑐᖅ 
ᐊᓄᓯᒪᖃᑦᑕᓕᕋᒥ ᑕᓯᒍᐊᕈᑎᓕᖕᒥᒃ.
	 ᐅᓪᓛᒃᑯᑦ ᐱᐅᓯᕇᓐᓇᖅᑕᒥᓂᒃ  
ᐊᑐᖅᖢᓂ ᐊᑖᑕᖓ ᐊᐅᓪᓚᕆᕗᖅ,  
ᐊᐅᓪᓚᕐᒪᑦ ᖁᓚᐅᑦ ᕿᒻᒥᐊᕐᔪᓂᒃ ᐊᓂᖃᑎᒋᕚ  
ᐃᓕᓐᓂᐊᖅᑎᒃᑲᓐᓂᕐᓂᐊᕋᒥᐅᒃ. ᐅᓪᓛᑦᑎᐊᕚᓗᒃ 
ᓯᓚᖅᑭᖅᑐᖅ. ᖃᖓᑦᑎᐊᖖᒍᖅᑎᓪᓗᒍ 
ᐊᓄᕆᕙᓪᓕᐊᓯᕗᖅ. ᐊᓱᐃᓛᒃ ᐱᖅᓯᓕᕐᒪᑦ 

ᑕᑯᒡᒐᓕᕋᒥ ᖁᓚᐅᒃᑯᒃ ᕿᕙᒃᑯᑦ 
ᐊᖏᕐᕋᐅᓕᖅᐴᒃ.
	 ᐅᓐᓄᒃᑎᓪᓗᒍ ᖁᓚᐅᒃᑯᑦ ᐃᓚᒌᒃ 
ᐃᓯᖅᓯᒪᕗᑦ ᐊᑖᑕᒥᓂᒃ ᐅᑕᖅᑭᓪᓗᑎᒃ. 
ᑖᖅᑐᑐᖃᐅᓕᖅᑎᓪᓗᒍ ᑎᑭᓲᖕᒍᒐᓗᐊᕋᒥᒃ 
ᓱᓕ ᑎᑭᓚᐅᖖᒋᑦᑐᖅ ᑐᓴᖅᓴᐅᔪᖃᕋᓂᓗ. 
ᐅᓐᓄᐊᖑᓕᖅᑎᓪᓗᒍ ᕿᒻᒦᑦ ᓯᓚᒥ 
ᕿᓗᒃᐸᓚᑦᑎᔪᑦ ᑐᓴᖅᓴᐅᓕᖦᖤᑕᐃᓐᓇᖅᐳᑦ. 
ᕿᒻᒦᑦ ᖃᒡᓕᕙᓕᑦᑎᖅᑲᐅᒐᓗᐊᖅᖢᑎᒃ 
ᓄᖅᑲᖕᒑᖅᐸᓕᑦᑎᒐᓗᐊᖅᖢᑎᒃ ᐊᑖᑕᖓᑦ ᓱᓕ 
ᐃᓯᖅᐸᓪᓕᐊᖖᒋᓚᖅ.
	 ᖁᓚᐅᑦ ᐊᓂᕗᖅ ᑕᑯᔭᖅᑐᖅᖢᓂ 
ᖃᓄᐃᖕᒋᒃᑲᓗᐊᕐᒪᖕᒑᑦ. ᕿᒻᒦᑦ ᖃᒧᑏᒡᓗ 
ᑎᑭᐅᑎᒐᓗᐊᖅᖢᑎᒃ, ᐊᑖᑕᖓᑦ ᐱᑕᖃᖖᒋᓚᖅ!
	 “ᕿᒻᒦᑦ ᑎᑭᑦᑐᑐᐊᑦ ᐊᑖᑕᒐ ᐱᑕᖃᖕᒋᑦᑐᖅ!”  
ᖁᓚᐅᑦ ᐅᖃᖅᐳᖅ ᐃᒡᓗᒧᑦ ᐃᓯᕋᒥᒃ.
	 ᐊᓈᓇᖓ ᖁᒃᓴᓪᓚᒃᐳᖅ. “ᖃᓄᐊᓗᒡᓕ 
ᑕᐃᒪ?” ᐅᖃᖅᐳᖅ ᖁᕝᕕᐅᓕᖅᖢᓂᓗ.
	 ᖁᓚᐅᑦ ᑭᐅᓪᓗᓂ. “ᕿᒧᒃᓯᕐᓗᖓ 
ᕿᓂᕆᐊᕐᓂᐊᖅᐸᕋ,” ᐅᖃᖅᐳᖅ.
	 ᐊᓈᓇᖓ ᓂᓪᓕᖖᒋᓚᖅ. ᕿᓂᕆᐊᖕᒋᑉᐸᑦ  
ᐅᑕᖅᑭᔪᐊᓗᑐᐃᓐᓇᐅᒐᔭᕐᒪᑕ ᐊᑖᑕᖓᑦ 
ᑎᑭᑦᑎᐊᖕᒍᓗᓂ. ᐱᕐᕈᓗᐊᕿᓐᓂᖅᐸᑦ, 
ᖃᐅᔨᒪᔭᐅᖕᒋᑦᑐᖅ ᐃᓅᓂᐊᕋᓗᐊᕐᒪᖕᒑᑦ.

	 ᖁᓚᐅᑦ ᐃᐸᕋᐅᑦ ᑎᒍᒐᒥᐅᒃ ᕿᒻᒦᑦ 
ᐃᒡᓗᖔᖓᓄᑦ ᓴᖕᒍᑎᑉᐸᐃᑦ. ᕿᒻᒦᑦ 
ᖃᓄᐃᓕᐅᓕᕐᒪᖔᕐᒥ ᓇᓗᓕᐅᖅᑲᒐᓗᐊᖅᖢᑎᒃ 
ᖁᓚᐅᑦ ᐊᐅᓪᓚᖃᑎᒋᕙᐃᑦ. 
ᐅᑕᖅᑭᒃᑲᓐᓂᕆᐊᖃᕐᓂᐊᓕᖅᑐᑦ ᐅᑎᖅᐸᑕ 
ᑭᓯᐊᓂ ᕿᒥᕆᔭᐅᓂᐊᕐᒪᑕ.
	 ᓯᕿᓂᖅ ᓂᐱᓯᒪᔪᑐᖃᐅᓕᕋᓗᐊᖅᑎᓪᓗᒍ, 
ᑕᖅᑭᕐᒪᑦ ᐃᒡᓕᓂᕕᓃᑦ ᐊᑐᐊᕈᓐᓇᖅᐸᐃᑦ 
ᕿᒻᒦᑦ. ᖁᓚᐅᑦ ᐃᓱᒪᕗᖅ ᕿᒻᒦᑦᑐᖅ ᑕᐃᒪ 
ᐊᑖᑕᒥᓄᑦ ᑐᕌᖅᑎᑦᑎᓂᐊᖅᐳᑦ.
	 ᐊᑯᓂᐊᓘᖅᑰᔨᔪᖅ ᐃᖏᕐᕋᕗᑦ. 
ᐊᓄᕆᔪᐊᓘᖕᒪᑦ ᓱᓕ, ᖁᓚᐅᑦ 
ᐊᓯᐅᔨᓱᒋᖃᑦᑕᖅᐳᖅ ᐃᒡᓕᓂᕐᒥᒃ. ᖃᐅᔨᒪᕗᕐᓕ 
ᑕᑯᔪᓐᓇᖕᒋᒃᑲᓗᐊᕈᓂᐅᒃ ᐃᒡᓕᓂᖅ, ᕿᒻᒦᑦ 
ᓇᐃᒪᓂᕐᒥᓄᑦ ᐊᑖᑕᖕᒐᓄᑦ ᑐᕌᕈᓐᓇᕐᓂᐊᕐᒪᑕ.
ᖁᓚᐅᑦ ᐊᑖᑕᓂ ᑕᑯᑦᑕᓯᓐᓇᓕᖅᐹ ᖃᓂᑦᑐᒥᒃ. 
ᐅᖂᑕᐅᑉ ᑐᓄᐊᓂ ᓇᓚᔪᖅ. ᖃᓄᐃᒻᒪᓄᓇ 
ᐃᒡᓗᓕᓐᓂᖖᒋᓚᖅ? ᖁᓚᐅᑦ ᖃᐅᔨᒪᙱᓚᖅ.
	 “ᐊᑖᑖᒃ! ᐊᑖᑖᒃ! ᖃᓄᐃᖖᒋᒃᑲᓗᐊᖅᐲ?” 
ᖁᓚᐅᑦ ᑐᖅᖢᓚᕗᖅ, ᐅᓪᓚᒃᖢᓂᓗ 
ᐊᑖᑕᒥᓄᑦ. ᖃᒧᑏᖕᓂ ᐳᓯᑎᑕᕕᓂᖕᒋᒃ         
ᕿᒻᒦᑦ ᕿᒪᐃᓂᐊᖕᒋᒻᒪᑕ.
	 ᐊᑖᑕᖓ ᓂᐱᑭᖦᖢᓂ ᐅᖃᖅᐳᖅ: 
“ᓂᐅᒐ. ᓂᐅᒐ ᐊᐅᓚᔾᔭᒃᑎᑦᑐᓐᓇᖖᒋᓐᓇᒃᑯᑦ.”

	 ᖁᓚᐅᑉ ᐊᑖᑕᓂ ᖃᒧᑏᖕᓄᑎᕈᓘᔭᖅᐹ.
ᐅᔾᔨᕆᕚ ᐊᑖᑕᓂ ᐋᓐᓂᐊᖅᑐᖅ,  
ᓱᒋᐊᕐᕕᒃᓴᖃᒃᑲᓐᓂᓚᐅᖖᒋᓚᕐᓕ, 
ᐊᖏᕐᕋᐅᑎᑲᐅᖅᑐᕐᓗᓂᐅᒃ ᑭᓯᐊᓂ. ᖁᓚᐅᑦ 
ᖃᐅᔨᒪᒐᒥ ᓂᒡᓚᓱᒃᑎᓪᓗᒍ, ᐊᐅᓚᐃᓐᓇᕐᓗᓂ  
ᕿᐅᔪᓇᔾᔮᖕᒋᒻᒪᑦ. ᖁᓚᐅᑦ ᐊᑖᑕᖕᒐ 
ᐊᐅᓚᔪᓐᓇᖕᒋᒻᒪᑦ, ᖁᐊᑐᐃᓐᓇᕆᐊᖃᖅᐳᖅ. 
	 ᐅᑎᖅᐸᓪᓕᐊᓂᖕᒋᒃ 
ᐃᒡᓗᒧᑦ ᑕᐃᒫᓪᓗᐊᑐᐃᓐᓇᐅᕗᖅ, 
ᐊᑯᓂᐅᓂᖅᓵᓘᖅᑰᔨᕗᕐᓕ ᖁᓚᐅᒻᒧᑦ. 
ᐴᒃᑲᕌᖕᒐᑎᒃ ᑕᑯᖃᑦᑕᖅᐹ ᐊᑖᑕᓂ 
ᐋᓐᓂᖅᑐᖅ. ᐋᓐᓂᕐᕙᓗᖃᑦᑕᓚᐅᖕᒋᑦᑐᖅ, 
ᐋᓐᓂᖅᓯᒪᔪᐊᓘᒐᓗᐊᖅᑎᓪᓗᒍ. 

ᐊᕕᑦᑐᖅᓯᒪᓂᖓ 7 
ᐸᕐᓇᖕᓂᖕᒐ

	 ᑎᑭᒃᑲᒥᒃ ᕿᒻᒥᓂ ᓄᖅᑲᖅᑎᒃᐸᐃᑦ ᐃᒡᓘᑉ 
ᖃᓂᒋᔭᑯᓗᐊᓄᑦ. ᐊᓈᓇᒌᒃ ᐊᒡᔭᖅᐹ ᐊᑖᑕᓂ 
ᐃᒡᓗᒧᑦ.
	 ᖁᓚᐅᑦ ᐊᑖᑕᒥᑕ ᑮᓇᖓ ᐅᔾᔨᕆᕙᐅᒃ 
ᐊᒃᓱᕈᖅᑐᖅ ᐊᓈᓇᒥᑕ ᓂᐅᓂ ᐊᒃᑐᕐᒪᒍ 
ᖃᐅᔨᓇᓱᒃᖢᓂᐅᒃ. “ᓇᐱᓯᒪᖅᑰᔨᔪᖅ,” 
ᐊᓈᓇᖓ ᐅᖃᖅᐳᖅ.
	 ᐊᑖᑕᒥᓂᒃ ᐅᖅᑰᓯᑎᑦᑎᓇᓱᑦᑎᐊᕋᓗᐊᖅᐴᒃ, 
ᕿᐱᒃᑐᖅᖢᒍ ᑐᒃᑑᑉ ᐊᒥᖏᓐᓂᒃ 
ᐊᒥᐊᒃᑯᑯᓗᒋᖅᑲᐅᔭᕐᒥᓂᒃ 
ᓇᑦᑎᕕᓂᖅᑐᖅᑎᑕᐅᓪᓗᓂ. ᐊᑖᑕᖓ 
ᓯᓂᓕᖤᑕᐃᓐᓇᖅᐳᖅ. ᐊᓈᓇᓂ ᑕᑯᕚ 
ᐃᓱᒫᓗᒍᓇᖅᑐᖅ ᓄᑲᑯᓗᖏᓪᓗ ᑲᑉᐱᐊᓱᒃᖢᑎᒃ. 
ᐊᑖᑕᒐ ᐊᖑᓇᓱᒋᐊᕈᓐᓇᐃᓪᓕᒃᐸᑦ 
ᖃᓄᐃᓕᖓᓂᐊᖅᑐᐊᓘᓕᖅᐱᑕᓕ? ᑕᐃᒪᓐᓇ 
ᐃᓱᒪᕗᖅ.
	 ᐅᓪᓗᐃᑦ ᑭᖕᒍᓂᐊᒍᑦ, ᐃᓚᒌᑦ 
ᐊᑖᑕᖕᒐᓐᓂᒃ ᐃᓗᕐᕆᔭᒃᑎᑦᑎᓇᓱᒃᐳᑦ. 
ᐅᖅᑰᑎᓐᓇᓱᒃᖢᒍ ᓂᕆᒃᑲᖃᑦᑕᖅᖢᒍᓗ. 
ᓂᖃᐃᕈᑎᕙᓪᓕᐊᓕᕐᒪᑕ, ᖁᓚᐅᑦ ᐃᓱᒫᓗᓕᖅᐳᖅ 
ᖃᓄᐃᓐᓂᐊᕐᒪᖔᕐᒥᒃ ᓂᕿᒃᓴᖃᕈᓐᓃᕈᑎᒃ.
	 ᖁᓚᐅᑦ ᐊᑖᑕᖓ ᓯᓃᓐᓇᐸᓗᓕᖅᑐᖅ 
ᑕᖃᐃᖅᐸᓪᓕᐊᓪᓗᓂᓗ. 
ᐋᓐᓂᐊᖖᒋᓐᓂᖅᓴᐅᓕᖅᑐᖅ ᐊᓈᓇᒥᑕ 

ᓂᐅᓂ ᕿᕋᑦᑕᖅᑯᓯᓚᐅᕐᒪᒍᒃ ᐊᐅᓚᓂᐊᖕᒋᒻᒪᑦ. 
ᓂᐅᓂ ᐊᐅᓚᔾᔭᒃᑎᑐᐊᕌᖕᒐᒍᑦ ᐊᒃᓱᐊᓗᒃ 
ᐋᓐᓂᖃᑦᑕᖅᐳᖅ.
	 ᐅᓪᓗᐃᑦ ᑕᓪᓕᒪᒋᓕᖅᑕᖕᒐᓂᒃ 
ᐊᖕᒋᕐᕋᐅᔾᔨᓚᐅᖅᑎᓪᓗᒍ ᖁᓚᐅᑦ 
ᐊᑖᑕᒥᓂᒃ, ᓂᕆᔭᒃᓴᐃᕈᑉᐳᑦ. ᐊᑖᑕᖓ 
ᐊᖑᓇᓱᒍᓐᓇᖅᓯᔮᖖᒋᑎᓪᓗᒍᑦ ᒫᓐᓇᒫᒃᑯᑦ 
ᓂᐅᓂ ᐱᓪᓗᓂᐅᒃ. 
	 ᖁᓚᐅᑦ ᐃᓱᒪᓚᐅᖅᐳᖅ ᐃᒪᓐᓇ. 
ᐊᑖᑕᓂ ᐃᖅᑯᒻᒪᕈᓂ ᖃᓄᐃᑦᑐᓐᓃᕐᓗᓂ, 
ᑕᐃᒪᐃᓚᐅᖖᒋᓚᕐᓕ. ᖁᓚᐅᓪᓕ 
ᐊᖕᒍᓇᓱᒋᐊᕆᐊᖃᕐᓂᐊᓕᖅᐳᖅ.  
ᐊᑖᑕᒥᓂᒃ ᐅᖃᐅᔾᔨᔭᕆᐊᖃᖅᐳᖅ 
ᓯᕘᕋᖕᒋᓪᓗᓂ.
	 “ᓂᕆᔭᒃᓴᖅᑖᕆᐊᖅᑲᖅᐳᒍᑦ 
ᐊᑖᑕᒪᓗ ᓂᐅᖕᒐ ᒪᒥᓐᓇᓵᓗᐊᓕᖅᖢᓂ. 
ᐊᖕᒍᓇᓱᒋᐊᕐᓂᐊᓕᖅᑐᖕᒐ,” ᖁᓚᐅᑦ 
ᐅᖃᖅᐳᖅ ᐃᓚᓂ ᑐᓵᑎᓐᓇᓱᒃᖢᓂᒋᑦ.
	 “ᖁᓚᐅᑦ, ᑲᑉᐱᐊᑦᑕᐃᑦᑐᑯᓘᔪᑎᑦ. 
ᐃᓚᐅᑎᖃᑦᑕᓚᐅᕈᒃᑭᑦ ᐃᓕᓐᓂᐊᖅᑎᓪᓗᑎᑦ 
ᐊᖕᒍᓇᓱᖕᓂᕐᒥᒃ ᐄᖕᒍᒐᔭᖅᑐᕕᓂᐅᒐᓗᐊᖅ,  
ᑕᐃᒪᐃᓚᐅᖕᒋᓐᓇᒪ, ᐃᓄᑑᔪᓐᓇᖅᓯᖕᒋᓐᓇᕕᑦ 
ᓱᓕ,” ᐊᑖᑕᖓ ᑭᐅᕗᖅ.
	 “ᐅᑕᖅᑭᑐᐃᓐᓇᕆᐊᖃᕈᓐᓃᕋᑦᑕ! 

ᓂᕿᖃᕈᓐᓃᖅᑐᒍᑦ. ᐊᖑᓇᓱᒋᐊᖕᒋᒃᑯᒪ 
ᐊᓐᓇᔾᔮᖖᒋᑦᑐᒍᑦ!” ᖁᓚᐅᑦ ᓂᖖᒐᒃᐳᖅ 
ᐊᑖᑕᒥᑕ ᓱᓕ ᓱᕈᓯᑯᓗᒃᑎᑐᑦ ᐱᖕᒪᒍᑦ. 
ᐃᑲᔪᕆᐊᖃᓕᕐᒪᑦ, ᐊᑖᑕᖓᑕᓕ 
ᑕᐃᒪᐃᖁᖕᒋᒻᒪᒍᑦ.
	 “ᖁᓚᐅᑦ, ᐃᑲᔪᖁᓕᕆᒃᑭᑦ. ᐃᓄᑑᓗᑎᓪᓕ 
ᐊᖕᒍᓇᓱᒋᐊᕈᓐᓇᖅᑐᒋᖕᒋᒃᑭᒃᑭᑦ ᓱᓕ. 
ᐱᔭᕐᓂᖕᒋᑦᑐᒥᒃ ᑎᓕᓂᐊᕋᒃᑭᑦ,  
ᐊᑏ ᓈᓚᓚᐅᖖᒐ,” ᐊᑖᑕᖓ ᐅᖃᖅᐳᖅ.  
“ᑯᓄᒃᑯᓂᒃᑯᐊ ᐱᖃᑎᒃᑯᑎᑦ ᐅᑮᕕᖃᒡᒍᔪᑦ 
ᖃᓂᑦᑐᒥᒃ ᐅᓪᓘᖕᓄᑦ ᒪᕐᕉᖕᓄᑦ 
ᑎᑭᑕᒃᓴᐅᓪᓗᑎᒃ. ᐅᐸᖃᑦᑕᖅᓯᒪᔭᒃᑲᑦ 
ᐅᓄᖅᑐᐃᖅᓱᖅᖢᒋᑦ. ᑎᑭᑦᑐᓐᓇᕐᓂᐊᖅᑕᑎᑦ 
ᖁᓚᐅᑦ. ᐋᓐᓂᖅᓯᒫᓗᒃᑎᓪᓗᖓ ᐊᒃᓱᐊᓗᒃ 
ᐅᐱᒋᓚᐅᖅᑕᒋᑦ ᕿᒧᒃᓯᖅᖢᑎᑦ.”
	 ᖁᓚᐅᑦ ᐅᐱᑉᐳᖅ. ᐊᑖᑕᓂ ᑕᑯᑎᒻᒪᒍ 
ᕿᒧᒃᓯᒃᑳᓘᓂᕐᒥᓂᒃ, ᐊᑖᑕᖕᒐᑕᓗ 
ᑕᑎᒋᓕᕐᒪᒍ ᑕᐃᒪᐃᑦᑐᓐᓇᕐᓂᖕᒐᓂᒃ. 
ᖁᓚᐅᑦ ᖁᖓᑦᑐᒪᒐᓗᐊᖅᖢᓂ,  
ᐃᓗᐊᖕᒋᑦᑐᐊᓗᖕᒦᓐᓂᕐᒥᓂᒃ ᖃᐅᔨᒪᕗᖅ.
	 ᐊᑖᑕᖓ ᐅᓂᒃᑳᖅᐳᖅ ᒪᕐᕉᖕᓄᑦ 
ᐃᑲᕐᕌᖕᓄᑦ ᖃᓄᖅ ᑎᑭᑦᑐᓐᓇᕐᓂᐊᕐᒪᖔᑦ 
ᑯᓄᒃᑯᓐᓄᑦ. ᐱᔭᕐᓂᔾᔮᖖᒋᓚᕐᓕ, ᖁᓚᐅᓪᓕ 
ᑲᑉᐱᐊᓱᕈᔪᒃᐳᖅ. ᐊᓯᐅᔪᐊᓘᑉᐸᓪᓕ? 

ᐱᖅᓯᖅᑐᒧᓪᓕ ᐊᔪᖅᓯᒃᑯᓂ? ᑕᒪᒃᑯᐊᓕ 
ᐃᓱᒪᒋᔭᒃᓴᐅᖖᒋᓚᑦ. ᖁᓚᐅᑦ ᖃᐅᔨᒪᒐᒥ 
ᐱᓇᓱᖁᔭᐅᓂᕐᒥᓂᒃ ᐃᓚᒥᓄ.

	 ᖃᐅᑎᓪᓗᒍ ᖁᓚᐅᑯᒃ ᐊᑖᑕᒌᒃ 
ᐅᓪᓛᕈᖅᐴᒃ. ᐊᑖᑕᖓ ᐅᓂᒃᑳᕆᐊᒃᑲᓐᓂᖅᐳᖅ 
ᓇᐅᒃᑰᕆᐊᖃᕐᓂᐊᕐᒪᖔᑦ ᐃᖕᒋᕐᕋᓗᓂ. 
ᖁᓚᐅᑦ ᐅᓐᓄᐊᓕᒫᖅ ᐊᖅᑯᑎᒋᒋᐊᖃᖅᑕᒥᓂᒃ 
ᑕᐅᑐᖖᒍᐊᖃᐅᕗᖅ, ᖁᕕᐊᑉᐳᕐᓕ 
ᑐᓴᒃᑲᓐᓂᕋᒥ. ᔭᒐᑐᐃᓐᓇᕆᐊᖃᕐᓂᕐᒥᓂᒡᓕ 
ᐃᓱᒫᓗᒃᐳᖅ.
	 ᖁᓚᐅᑦ ᖃᒧᑏᒃ ᐅᓯᓕᖅᓱᖅᐸᖏᒃ: ᒪᕐᕉᒃ 
ᑐᒃᑑᑉ ᐊᒥᖏᒃ, ᐅᓈᖅ, ᐸᓇᓗ. ᐊᑖᑕᒥᑕ 
ᐅᖃᐅᑎᕚ ᑕᖕᒫᕐᕕᒋᔪᓐᓇᕐᓂᐊᖅᑕᖕᒐᓂᒃ. 
ᖁᓚᐅᑦ ᐊᑖᑕᒥᓂᒃ ᓈᓚᒃᐳᖅ, ᐃᓱᒪᕗᕐᓕ 
ᐅᓐᓄᐊᓕᒫᖅ ᐃᖏᕐᕋᔪᒪᓪᓗᓂ.   

ᐊᕕᑦᑐᖅᓯᒪᓂᖓ 8 
ᖁᓚᐅᑦ ᐊᐅᓪᓚᕐᓂᖕᒐ 

ᓯᓂᒍᓐᓇᔾᔮᕋᓱᒋᖖᒋᓚᖅ ᐃᓚᖏᑦ 
ᑳᓕᖅᑎᓪᓗᒋᑦ ᐅᑮᕕᖕᒥᓂᒃ.
	 ᖃᒧᑏᒃ ᐅᓯᓕᖅᓱᕇᕋᒥᒋᒃ, ᖁᓚᐅᑦ 
ᐃᒡᓗᒨᖅᐳᖅ ᑕᒡᕙᐅᕗᑏᕆᐊᖅᑐᖅᖢᓂ. 
“ᑕᑯᔭᕇᕐᓂᐊᕆᕙᔅᓯ,” ᐊᓈᓇᓂ ᐅᖃᐅᑎᕚ.
	 “ᐅᔾᔨᖅᓱᑦᑎᐊᕐᓂᐊᖅᐳᑎᑦ,” ᐊᓈᓇᖓᑕ 
ᐅᖃᐅᑎᕚ. ᕿᐊᓪᓗᓂ.
	 “ᐃᕐᓃᒃ, ᐊᒃᓱᐊᓗᒃ ᐅᐱᒋᕙᒋᑦ,” ᐊᑖᑕᓂ 
ᐅᖃᖅᐳᖅ. “ᐅᐸᒐᓱᒃᑕᕐᓄᑦ ᑎᑭᓐᓂᐊᖅᑐᑎᑦ. 
ᑲᑉᐱᐊᓱᒃᑕᐃᓕᒋᑦ.”
	 ᖁᓚᐅᑦ ᑲᔪᖏᖅᓴᖅᑕᐅᓂᕐᒥᓄᑦ 
ᖁᖓᑉᐳᖅ. “ᐊᓈᓇᒐ ᐃᑲᔪᖃᑦᑕᕐᓂᐊᖅᐸᓯᐅᒃ 
ᐊᑖᑕᓐᓂᒃ ᑲᒪᑎᓪᓗᒍ,” ᑐᓕᒫᕐᒧᓪᓗ 
ᓴᐅᕐᕆᒧᓪᓗ ᐅᖃᖅᖢᓂ ᐊᓂᕗᖅ.
	 ᖃᐅᔨᒪᔭᒥᓂᒃ ᐊᐅᓪᓚᖃᑎᖃᕐᓂᐊᖅᑐᖅ. 
ᑭᕙᒃ ᐅᓇᓪᓗᓂ ᐸᖕᒐᓕᑲᑕᒃᐳᖅ ᖁᓚᐅᑦ 
ᖃᓂᒋᔮᓂ ᕿᓗᖃᑕᒃᖢᓂᓗ. “ᐊᑏ ᑭᕚ, 
ᒪᓕᒡᓗᑎᑦ,” ᑭᕙᖕᒧᑦ ᐅᖃᖅᐳᖅ ᕿᒻᒦᑦ 
ᐃᖕᒋᕐᕋᓯᖁᓕᕋᒥᒋᑦ.
	 ᖁᓚᐅᑦ ᓂᒋᕐᒧᑦ ᑐᕌᖅᐳᖅ, ᓯᒡᔭ 
ᐊᑐᐊᖅᖢᓂᐅᒃ ᐊᑖᑕᒥᑕ ᐊᔪᕆᖅᓱᓚᐅᕐᒪᒍᑦ. 
ᖃᒧᑎᖕᒋᒃ ᐅᕿᒻᒪᑎᒃ, ᖁᓚᐅᑦ 
ᐃᑭᒪᔭᕆᐊᖃᖃᑦᑕᓚᐅᖅᑐᖅ. ᕿᒻᒥᖕᒋᑦ 
ᓱᒃᑲᓕᔪᐊᓘᖕᒪᑕ ᐊᖑᒻᒪᑎᔪᓐᓇᓚᐅᖖᒋᓚᖕᒋᑦ. 

ᐅᐊᑦᑎᐊᕈᖖᒍᕐᒪᑦ, ᓱᒃᑲᐃᒡᓕᐅᒥᕗᑦ ᖁᓚᐅᓪᓗ 
ᐅᓚᒃᓴᕈᓐᓇᖅᓯᓪᓗᓂ. 
	 ᐃᖏᕐᕋᓪᓗᑎᒃ, ᐊᑖᑕᒥᑕ 
ᐊᑐᖅᑕᐅᖁᖅᑲᐅᔭᖕᒋᓐᓂᒃ ᐃᖅᑲᐃᕗᖅ. 
ᓯᒡᔭᒃᑰᕐᓗᓂ ᓂᒋᕐᒧᑦ ᐃᖏᕐᕋᐃᓐᓇᕐᓗᓂ 
ᐅᓪᓗᓕᒫᐸᓗᒃ. ᐃᖏᕐᕋᐃᓐᓇᕈᓂᒃ  
ᑎᑭᓪᓗᐊᖅᑐᖅ ᑲᖕᒋᖅᖢᐊᓗᖕᒧᑦ. ᑖᓐᓇ 
ᑎᑭᒃᑯᓂᐅᒃ ᐱᖓᖕᓇᕐᒧᑦ ᓴᖑᔭᕆᐊᓕᒃ 
ᖃᖅᑳᓗᖕᓂᒡᓗ ᑕᑯᓗᓂ ᓂᒋᐊᓂ. ᑕᐃᓐᓇ 
ᐳᖅᑐᓂᖅᐹᖅ ᖃᖅᑳᓗᒃ ᑐᕌᓪᓗᐊᕆᐊᖃᖅᑕᖓ 
ᑰᒃᑰᓕᕐᓗᓂᓗ ᑲᓇᖕᓇᕐᒥ ᖃᖅᑳᓘᑉ 
ᓯᓈᒍᑦ. ᑕᒪᐅᓇ ᑎᑭᓴᕋᐃᑦᑐᓐᓇᕐᒪᑦ 
ᓄᓇᐅᑉ ᓄᕗᐊᓗᐊᒍᑦ ᐊᓂᓗᑎᒃ ᐊᓯᐊᒍᑦ 
ᑲᖕᒋᖅᖢᕋᓛᒃᑯᑦ. ᑯᓄᒃᑯᑦ ᐃᓚᒌᑦ 
ᑕᖕᒫᖅᓯᒪᒐᔭᖅᑐᑦ ᑲᖕᒋᖅᖣᑉ ᓂᒋᐊᓂ.
   	ᖁᓚᐅᑦ ᐃᓱᒪᒋᔭᖕᒐ ᐅᑎᖅᑕᐃᓐᓇᖅᐳᖅ.                                               
ᓂᒋᕐᒧᑦ, ᐱᖓᖕᓇᕐᒧᑦ,  
ᓂᒋᕐᒧᑦ, ᑰᒃᑰᕐᓗᓂ ᑲᓇᖕᓇᖓᓄᑦ, 
ᑕᖕᒫᕐᓗᓂᓗ ᓂᒋᐊᑕ ᓯᒡᔭᖓᓄᐊᕈᓂ. 
ᐊᑖᑕᒥᑕ ᐊᑐᖅᑕᐅᖁᖅᑲᐅᔭᖏᓐᓂᒃ  
ᐃᖅᑲᐅᒪᑦᑎᐊᕋᓱᒋᕗᖅ.  
ᐅᓐᓄᒃᐸᓪᓕᐊᓕᖅᑎᓪᓗᒍ, ᖁᓚᐅᑦ 
ᐃᓱᒫᓗᓕᖅᐳᖅ ᑕᒻᒪᕋᓱᒋᓪᓗᓂ. ᓄᓇ  
ᒪᓕᑦᑎᐊᕈᓐᓇᕋᓱᒋᖅᑲᐅᒐᒥᐅᒃ, ᖃᐅᔨᕗᕐᓕ 

ᐊᑖᑕᒥᓂᒃ ᐃᑲᔪᖅᑎᖃᐃᓐᓇᓚᐅᕐᓂᕐᒥᓂᒃ. 
ᐊᑖᑕᖓᑕ ᐅᖃᖅᑲᐅᔭᖏᓐᓂᒃ ᐃᖅᑲᐃᕗᖅ: 
“ᐅᐱᒋᕙᒋᑦ ᐃᕐᓃᒃ...ᑲᑉᐱᐊᓱᖕᒋᓪᓗᑎᑦ.” ᖁᓚᐅᑦ 
ᐅᑎᖅᑕᕋᖅᑏᓐᓇᖅᐸᐃᑦ, ᐃᓗᐊᖅᓯᔾᔪᑎᒋᕙᐃᓪᓗ. 
	 ᓯᕿᓂᖅ ᐊᑦᑎᒃᓯᖕᒪᑦ ᑖᖅᓯᕙᓪᓕᐊᓯᕗᖅ, 
ᖁᓚᐅᑦ ᓯᕗᒧᑦ ᑕᑯᕗᖅ ᓯᒡᔭ ᓯᕗᓂᐊᓃᑦᑐᖅ 
ᓴᖕᒍᖕᒐᕗᖅ ᐱᖓᖕᓇᒧᑦ. ᑕᐃᑲᐅᕗᖅ! 
ᑕᒻᒪᕐᓂᖖᒋᓚᖅ. ᑕᒪᓐᓇ ᐊᑐᐊᓕᖅᐹ 
ᐱᖓᖕᓇᕐᒧᑦ, ᑭᓯᐊᓂ ᑖᖅᓯᕙᓪᓕᐊᕗᖅ. 
ᑕᖅᑭᕐᓗ ᓄᕗᔭᓄᑦ ᑕᑯᒃᓴᐅᔪᓐᓃᖅᖢᓂ, 
ᖁᓚᐅᓪᓗ ᑕᑯᔪᓐᓇᙱᓚᐅᒃ ᖃᖅᑲᓖᑦ 
ᓂᒋᐊᓂ ᐊᑐᕆᐊᖃᖅᑲᐅᔭᒥᒍᑦ. ᓄᖅᑲᕐᓗᓂ 
ᑕᖕᒫᕆᐊᖃᓚᐅᑲᖕᓂᐊᓕᖅᑐᖅ ᖃᐅᖅᓰᓗᓂ 
ᑕᑯᔪᓐᓇᑦᑎᐊᓛᕋᒥ. 
	 ᖁᓚᐅᑦ ᐸᓇᓂ ᑎᒍᓪᓗᓂᐅᒃ 
ᓴᕘᔭᖅᑐᐊᓕᐅᖅᐳᖅ ᐃᒡᓗᓕᓂᐊᕋᒥ ᒥᑭᔪᒥᒃ.  
ᐊᑖᑕᓂ ᐃᑲᔪᖃᑦᑕᖅᓯᒪᒐᒥᐅᒃ 
ᐅᓄᖅᑐᐃᖅᓱᖅᖢᓂ, ᐃᓄᑑᓗᓂᓕ 
ᐃᒡᓗᓕᔭᕆᐅᕐᓂᐊᓕᖅᑐᖅ. ᑕᒪᑐᒪᓂᓕ 
ᐊᐅᓪᓚᖅᓯᒐᒥ ᖁᓚᐅᑦ “ᐱᔭᕆᐅᑲᑕᓕᖅᐳᖅ” 
ᓇᖕᒥᓂᖅ. ᓴᕘᔭᖅᑐᐊᑦ ᐱᑲᐅᖅᑐᖅᐸᖏᑦ, 
ᓴᓇᔪᓐᓇᖅᓯᒐᒥ, ᐃᒡᓗᓕᒋᐊᓯᕗᖅ ᐊᑖᓂ 
ᑐᙵᕕᓕᐅᖅᑳᖅᖢᓂ, ᐃᓗᒻᒧᐊᖓᑎᖢᓂᒋᑦ 
ᐊᖕᒪᓗᓯᕙᓪᓕᐊᓂᐊᕐᒪᑦ ᖁᒻᒧᐊᒃᐸᓪᓕᐊᒍᓂᐅᒃ. 

	 ᑐᒡᓕᐊᓄᑦ ᐃᓕᐅᖅᑲᕐᒪᒋᑦ ᓴᕘᔭᖅᑐᐊᑦ, 
ᐸᓇᒥᓄᑦ ᐊᐳᑦ ᓴᓇᒋᐊᖃᖅᑕᖅᐸᐅᒃ 
ᐋᖅᑭᑦᑎᐊᕐᓂᐊᕐᒪᑕ. ᑭᖕᒍᓪᓕᖅᐹᒥ, ᓴᕘᔭᖅᑐᐊᖅ 
ᐱᔭᕆᐊᑐᓛᖑᕗᖅ, ᖁᓛᓄᑦ ᐃᓕᔭᕆᐊᖃᕐᓂᖅ. 
ᐃᒡᓗᓕᐊᒥᓂ ᓇᖏᖅᐳᖅ ᖁᓚᐅᑦ, 
ᑎᒍᒥᐊᖅᖢᓂᐅᒃ ᓴᕘᔭᖅᑐᐊᖅ ᐊᒡᒐᖕᒥᓄᑦ 
ᓴᐅᒥᒥᖕᓄᑦ ᐸᓇᒥᓄᓪᓗ ᓴᓇᒋᐊᖅᐹ ᐊᒡᒐᖕᒥᓄᑦ 
ᑕᓕᖅᐱᖕᒥᑦ. ᓈᒻᒪᑦᑎᐊᓕᖅᐳᕐᓗ. ᐊᖕᒪᔪᑯᓗᐃᑦ 
ᓯᒥᒃᑐᑐᐃᓐᓇᕆᐊᖃᓕᖅᐸᖏᑦ ᖁᓚᐅᑉ ᐊᐳᖕᒧᑦ 
ᐱᔭᕇᕐᓗᓂᓗ.
	 ᖁᓚᐅᑦ ᐱᖏᒐᒃᑐᑯᓘᕗᖅ ᓱᓕ 
ᐃᓚᒥᓂᒃ, ᑕᖃᓯᒪᓗᐊᒧᓪᓕ ᓯᓂᑦᑎᐊᖅᐳᖅ 
ᐅᓐᓄᐊᒃᑯᑦ. ᑭᕙᒥᒃ ᐃᓯᖅᑎᑦᑎᒻᒪᕆᑦᑐᖅ 
ᐃᒡᓗᒧᑦ ᑕᖃᐃᖅᓯᕐᓂᐊᕐᒪᑦ. ᓯᕗᓪᓕᖅᐹᑦᑎᐊᕐᒥ 
ᐃᓄᑑᓪᓗᓂ ᓯᓂᒃᑕᕋᒥ ᐃᓚᒥᓃᖕᒋᖦᖢᓂ, 
ᐊᑲᕆᓂᖅᓴᕆᕚᓗ ᕿᒻᒥᖅ ᓴᓂᐊᓃᑎᖦᖢᓂᐅᒃ. 
	 ᖃᐅᑎᓪᓗᒍ ᖃᐅᒻᒪᓕᕐᒪᑦ, 
ᖁᓚᐅᑦ ᑕᑯᔪᓐᓇᖅᓯᕗᖅ ᖃᖅᑲᓂᒃ 
ᓂᒋᕐᒦᑦᑐᓂᒃ ᐃᖏᕐᕋᕕᒋᔭᕆᐊᖃᖅᑕᒥᓂᒃ.  
ᐅᓯᓕᖅᓱᑲᐅᖅᑐᖢᓂ ᐊᐅᓪᓚᓯᕗᖅ.
	 ᖃᖅᑲᓄᑦ ᖃᓂᒡᓕᕙᓪᓕᐊᒐᒥ, ᑐᑭᓯᕗᖅ
ᓇᐅᒃᑰᕆᐊᖃᕐᓂᕐᒥᓂᒃ. ᖃᖃᐃᑦ ᐃᓚᖕᒋᑦ ᐊᑕᐅᓯᖅ 
ᐳᖅᑐᓂᖅᐹᖕᒍᓪᓗᓂ. ᖁᓚᐅᑦ ᐃᖕᒋᕐᕋᕗᖅ 
ᐱᖕᒐᖕᓇᖅᐸᓯᖕᒧᑦ ᖃᖅᑳᓘᑉ ᒥᒃᓴᓄᑦ. 
ᑖᖅᓯᕙᓪᓕᐊᓕᖅᖢᓂᓗ. ᖁᓚᐅᖅ ᐃᓱᒫᓗᓕᖅᐳᖅ 

ᑕᖕᒫᒃᑲᓐᓂᕆᐊᖃᖅᑐᒋᓪᓗᓂ ᐊᓂᒍᕋᓗᐊᕈᓂᐅᒃ 
ᑰᒃ, ᖃᓄᐊᓗᒡᓕ ᑯᓄᒃᑯᑦ ᓄᓇᖓᑦ ᑕᑯᒐᔭᖅᐹ 
ᑖᖅᑐᐊᓗᖕᒥ?
	 ᕿᒧᒃᓯᖅ ᑎᑭᐅᑎᓕᕐᒪᑦ ᑰᖕᒧᑦ ᖃᖅᑲᐃᑦ 
ᑲᓇᖕᓇᖓᓄᑦ, ᑭᕙᒃ ᐸᖓᓕᒃᓯᕗᖅ ᓯᕗᓂᐊᒍᑦ. 
ᓴᖑᓪᓗᓂ ᑐᔾᔭᐃᖅᑰᔨᓪᓗᓂ. ᕿᒧᒃᓯᕐᓄᑦ  
ᓱᓇᐅᕝᕙ ᐃᒡᓕᓃᑦ! ᖁᓚᐅᑦ ᖃᐅᔨᕗᖅ ᑯᓄᒃᑯᓐᓄᑦ 
ᐃᓚᒌᖕᓄᑦ ᑭᓯᐊᓂ ᐃᒡᓕᓂᐅᒐᔭᕆᐊᖕᒋᑕ. ᑭᕙᒃ 
ᓯᕗᓪᓕᐅᑎᕗᖅ ᑰᒃᑯᑦ. ᐃᖏᕐᕋᓪᓗᑎᒃ ᑖᖅᑐᒃᑯᑦ, 
ᐃᒡᓕᓂᒃᑰᓕᕋᒥᒃ ᓱᑲᓐᓂᖅᓴᐅᓕᖅᐴᒃ. ᐅᑮᕕᖕᒥᒡᓗ 
ᑕᑯᕗᖅ ᖁᓚᐅᑦ. ᖃᒧᑏᖕᓂᒃ ᓂᐅᓵᖅᖢᓂ ᑯᓄᒃ 
ᑕᑯᕙᐅᒃ ᓂᕆᐅᖏᑦᑐᖅ ᐃᒡᓗᒥᓂᑦ ᐊᓂᔪᖅ.
	 “ᖁᓚᐅᖕᒍᕖᑦ?” ᑯᓄᒃ ᐊᐱᕆᕗᖅ.
	 ᖁᓚᐅᑦ ᑐᐊᕕᖅᖢᓂ ᑯᓄᖕᒥᒃ ᐅᐸᒃᓯᕗᖅ. 
“ᐄ, ᖁᓚᐅᖑᔪᖓ, ᐃᑲᔪᖅᑕᐅᔭᕆᐊᖃᕋᒪ!”

	 ᑯᓅᑉ ᐃᓯᖅᑎᑲᐅᖅᑐᖅᐹ ᖁᓚᐅᑦ ᐃᒡᓗᒥᓄᑦ.  
ᐃᓚᒌᓕᒫᑦ ᐃᖅᑯᒪᔪᑦ, ᐅᓂᒃᑲᐅᑎᕙᖏᓪᓗ 
ᖁᓚᐅᑉ ᖃᓄᐃᓚᐅᕐᓂᕐᒥᓂᒃ. ᐅᓂᒃᑳᖅᖢᓂ 
ᓂᕐᔪᑎᖃᑦᑎᐊᖕᒋᑦᑐᐊᓘᓚᐅᕐᓂᖓᓂᒃ ᑕᒪᑐᒪᓂ 
ᐊᕐᕌᒍᒥ, ᐊᑖᑕᒥᑕ ᐋᓐᓂᓚᐅᕐᓂᒐᓂᒃ, 
ᓂᕐᑲᐃᒍᑎᓯᒪᓚᐅᕐᓂᖕᒋᓐᓂᒡᓗ ᐃᓚᒌᑦ, 
ᖁᓚᐅᓪᓗ ᑕᒪᐅᖖᒐᐅᔭᕆᐊᖃᓕᓚᐅᕐᓂᕐᒥᓂᒃ.  
	 ᐃᓚᒌᓕᒫᑦ ᓈᓚᑦᑎᐊᖅᐳᑦ 
ᐅᓂᒃᑲᖅᑎᓪᓗᒍ. ᐱᖏᒐᓕᖅᖢᑎᓪᓗ ᖁᓚᐅᑦ 
ᐊᑖᑕᖓᓂᒃ ᐃᓚᖏᓐᓂᒡᓗ. ᑯᓄᒃᑯᓪᓗ 
ᐊᑕᑕᖕᒐᑦ  ᐅᖃᐅᔾᔨᕗᖅ ᑲᒪᓂᕋᖅᖢᑎᒃ 
ᖁᓚᐅᒻᒥᒃ ᕿᒧᒃᓯᖅᖢᓂ ᑎᑭᒻᒪᑦ ᑕᒪᐅᖕᒑᓗᒃ.
	 ᑯᓅᑉ ᐊᑖᑕᖓ ᐅᖃᐅᔾᔨᓕᖅᐳᖅ 
ᖁᓚᐅᒻᒥᒃ ᑐᓴᕈᒥᓇᖏᑦᑐᒥᒃ. “ᖁᓚᐅᑦ, 

ᐊᕕᑦᑐᖅᓯᒪᓂᖓ 9 
ᖁᓚᐅᑦ ᐊᖑᓇᓱᒋᐊᕆᐅᕐᓂᖕᒐ

ᐃᓚᑎᑦ ᐃᑲᔪᕈᒪᒐᓗᐊᖅᖢᒋᑦ ᑕᒫᓂᑦᑕᐅᖅ 
ᐆᒪᔪᖃᑦᑎᐊᖕᒋᑦᑐᐊᓘᓚᐅᕐᒥᖕᒪᑦ, ᓂᕿᒥᒃ 
ᒥᓇᕈᓐᓇᕋᓗᐊᖅᑐᑎᑦ ᐃᓚᖕᓄᑦ, ᕿᓚᒥᑯᓗᒃ 
ᑭᓯᐊᓂ ᓄᖑᒃᑲᔭᖅᑐᑦ.”
	 ᖁᓚᐅᑦ ᐊᐃᑦᑖᕈᓱᒃᐳᖅ. 
ᑕᒪᐅᖖᒐᐅᑯᑖᓚᐅᖅᖢᓂ, ᐅᑎᐅᔾᔨᓂᐊᕋᒥ 
ᒥᑭᓗᐊᖅᑐᒥᒃ. 
	 “ᐃᒫᖕᒑᕐᓕᖃᐃ,” ᑯᓅᑉ 
ᐊᑖᑕᖓ ᐅᖃᖅᐳᖅ. “ᓯᓂᒃᑕᑲᓚᐅᕆᑦ 
ᑕᖃᐃᖅᓯᕐᓂᐊᕋᕕᑦ, ᖃᐅᒃᐸᑦ ᑯᓄᒡᓗ 
ᐊᖑᓇᓱᒋᐊᕐᓂᐊᖅᐳᒍᒃ? ᐊᖑᔭᕗᑦ ᐃᓚᖕᓄᑦ 
ᒥᓇᕆᓂᐊᖅᐸᑎᑦ.”
	 ᖁᓚᐅᑦ ᓈᒻᒪᒋᕚ ᑕᒪᓐᓇ 
ᓂᕿᒡᒋᕈᓐᓇᖅᓯᓂᐊᕋᒥᒃ ᐃᓚᒥᓄᑦ. 
	 ᑕᖃᓯᒪᔪᐃᓐᓇᐅᕗᑦ, ᖁᓚᐅᑦ ᐱᓛᖑᓪᓗᓂ. 
ᓯᓂᒃᓵᓕᔪᐃᓐᓇᐅᕗᑦ, ᑐᐸᐃᓐᓇᐅᔭᕋᓗᐊᖅᖢᓂ 
ᖁᓚᐅᑦ, ᐃᓚᒥᓂᒃ ᐃᓱᒫᓗᒃᑐᖅ 
ᐃᑲᔪᕈᒪᔮᓗᒋᒐᒥᒋᑦ.
	 ᖃᐅᑎᓪᓗᒍ ᖁᓚᐅᑦ, ᑯᓄᒃ ᐊᑖᑕᓂᓗ 
ᕿᒧᒃᓯᖅᐳᑦ ᐊᖑᓇᓱᒋᐊᕐᕕᒋᕙᒃᑕᖓᓐᓄᑦ. 
ᓇᑦᑎᕋᓱᖕᓂᐊᕋᒥᒃ ᐊᒡᓗᑎᒍᑦ. ᖁᓚᐅᑦ 
ᑐᓵᖃᑦᑕᖅᓯᒪᕗᖅ ᐅᓂᒃᑳᖅᑐᓂᒃ ᑕᐃᒪᓐᓇ  
ᓇᑦᑎᕋᓱᒃᑐᓂᒃ. ᓄᖅᑲᖓᑦᑎᐊᕆᐊᖃᕐᓂᕐᒥᒃ 
ᓂᐱᖃᖅᑕᐃᓕᒪᓗᓂᓗ ᖃᐅᔨᒪᕗᖅ, 

47



ᐃᓛᓐᓂᒃᑯᑦ ᐃᑲᕐᕋᒐᓵᓗᖕᓄᑦ, ᓇᑦᑎᕐᒧᑦ 
ᐊᓂᖅᓵᕐᕕᐅᓇᓵᖅᐸᒃᖢᑎᒃ ᐊᒡᓗᒃᑯᑦ.
	 ᑯᓅᑉ ᐊᑖᑕᖓ ᐊᒡᓗᐊᖅᓯᕗᖅ 
ᓂᒃᐸᕐᕕᐅᓂᐊᖅᑐᓂᒃ ᖁᓚᐅᒻᒧᑦ ᑯᓄᖕᒧᑦ 
ᐃᒻᒥᒧᓪᓗ. ᐊᔪᕆᖅᓲᑎᕚᓗ ᖁᓚᐅᑦ ᖃᓄᖅ 
ᓇᖏᕆᐊᖃᕋᔭᕐᒪᖕᒑᑦ, ᓈᓚᒐᓱᒋᐊᖃᕐᓂᕐᒥᓂᒃ, 
ᓇᐅᒃᑯᓪᓗ ᓇᐅᒃᑭᐊᕆᐊᖃᕋᔭᕐᒪᖕᒑᑦ. 
ᐃᓕᓯᕗᕐᓗ ᑐᒃᑑᑉ ᐊᒥᑯᓗᐊᓂᒃ ᐊᒡᓗᐊᑉ 
ᖁᓛᓄᑦ.
	 “ᐊᓄᕆᖃᖏᒻᒪᑦ ᐅᓪᓗᒥ, ᐅᓇ ᒥᖅᑯᑯᓗᒃ 
ᐊᐅᓚᔾᔭᒃᐸᑦ, ᓇᐅᒃᑭᐊᕐᓂᐊᖅᐳᑎᑦ. ᒥᖅᑯᑯᓗᒃ 
ᐊᐅᓚᔾᔭᖏᓐᓂᖓᓂ, ᓇᖏᑦᑎᐊᑐᐃᓐᓇᕐᓗᑎᑦ 
ᓂᐱᖃᖅᑕᐃᓕᓗᑎᓪᓗ. ᑕᐃᒪᐃᑦᑐᓐᓇᖅᑰᖅᐱᑦ?”
	 “ᐄ. ᑕᐃᒪᐃᓐᓇᓱᒍᓐᓇᖅᑐᖓ.” 
	 ᑯᓅᑉ ᐊᑖᑕᖓ 
ᓂᒃᐸᕐᕕᒋᓂᐊᖅᑕᒥᓐᓄᖖᒐᐅᕗᖅ. ᓇᖏᕈᓯᓂ 
ᐅᔾᔨᕆᒐᒥᐅᒃ ᐊᔪᕆᑉᐹ ᖁᓚᐅᑉ. ᐅᑯᒋᐊᖅᖢᓂ 
ᓂᐅᖏᒃ ᓰᖅᑯᕆᐊᖅᐸᖏᒃ, ᐃᑯᓯᖏᒃ 
ᓰᖅᑯᕐᒥᓄᐊᖅᖢᓂᒋᒃ. ᐅᓈᖅ ᑎᒍᒥᐊᖅᐹ 
ᐊᒃᖢᓈᕐᓗ ᐊᑕᔪᖅ ᐅᓈᕐᒧᑦ ᐃᒡᓗᐊᓄᑦ 
ᑎᒍᒥᐊᖅᐹ.
	 ᖁᓚᐅᑦ ᓄᑭᖏᑦ ᕿᓚᒥᑯᓗᒃ ᑕᖃᕗᑦ  
ᓱᑲᖕᒐᓕᖅᖢᑎᒡᓗ. ᐃᔨᖏᒡᓘᓐᓂᑦ 
ᐃᒥᕐᓚᒃᓯᓕᖅᐴᒃ ᑕᕝᕗᖕᒐᑦᑕᐃᓐᓇᓕᓂᑯᒥᓄᑦ 

ᑐᒃᑑᑉ ᒥᖅᑯᑯᓗᐊᓂᒃ.  
ᐃᖢᐃᕐᕆᖕᒋᒃᑲᓗᐊᖅᖢᓂ, ᖁᓚᐅᑦ 
ᐊᐅᓚᔾᔭᓚᐅᖖᒋᓚᖅ. ᐅᓚᕕᓴᕈᓘᔭᖅᐳᖅ 
ᐃᓚᓂ ᐃᓱᒪᒋᓪᓗᓂᒋᑦ ᖁᕕᐊᓱᑦᑎᐊᕋᔭᕐᒪᑕ 
ᐊᖏᕐᕋᕐᓂᕈᓂ ᓂᕿᒡᒋᕐᓗᓂ. ᐊᒃᓱᐊᓗᒡᓗ ᖁᓚᐅᑦ 
ᓇᑦᑎᕈᒪᓕᖅᐳᖅ.
	 ᓇᓗᓇᖅᐳᕐᓕ ᖃᓄᖅ ᐊᑯᓂᐅᑎᒋᔪᖅ 
ᐅᑕᖅᑭᐅᕐᓂᐊᕐᒪᖕᒑᖅ. ᓯᕿᓂᖅ ᓅᓐᓂᕐᒪᑦ 
ᐊᒃᐸᖅᐹᓪᓕᕐᓂᖅᖢᓂᓗ, ᖃᐅᔨᒪᕗᕐᓕ 
ᐅᓪᓘᑉ ᓇᑉᐸᓪᓗᐊᖓ ᐊᓂᒍᖅᑐᖅ. 
ᓇᑦᑎᖅᑐᖃᓚᐅᖖᒋᓚᖅ ᓱᓕ.
	 ᖁᓚᐅᓪᓕ ᒥᖅᑯᑯᓗᒃ ᐊᐅᓚᔾᔭᑦᑐᒋᕙᐅᒃ. 
ᑕᑯᑦᑎᐊᕋᓱᒃᑲᒥᐅᒃ ᐊᐅᓚᔾᔭᐱᓪᓚᒃᐳᖅ. 
ᐅᓈᓂ ᖁᒻᒧᐊᑦᑎᑉᐸᐅᒃ ᖁᓚᐅᑉ, ᑕᓕᓂᓗ 
ᖁᕝᕙᕆᐊᖅᖢᓂᐅᒃ, ᓇᐅᒃᑭᐊᖅᐳᖅ ᐊᒡᓗᒧᑦ 
ᐊᒃᓱᕈᑦᑎᐊᖅᖢᓂ. ᕿᓚᒥᑯᓘᖅᑰᔨᔪᖅ 
ᑕᐃᒪᐃᑉᐳᖅ. ᓴᒃᑯᑦᑕᐃᓕᕙᐅᒃ ᐊᒃᖢᓈᖅ 
ᐊᑕᔪᖅ ᐅᓈᕐᒧᑦ. ᖁᓚᐅᑦ ᑲᒪᕗᖅ ᓇᑦᑎᐅᑉ 
ᓴᖖᒋᓂᖓᓂᒃ; ᐊᒧᐊᕕᒡᔪᐊᕆᐊᖃᖅᖢᓂ 
ᕿᕕᖦᖤᕐᓂᐊᕐᒪᑦ ᐃᒫᓄᑦ. ᐊᒃᖢᓈᖅ 
ᐃᒧᔭᕆᐊᖃᖅᖢᓂᐅᒃ ᐸᓇᒥᓄᑦ ᐊᒡᓗᐊᖅ 
ᐊᖕᒪᖅᑎᑉᐸᐅᒃ. ᒥᑭᓈᖅᑎᖅᖢᑎᒃ ᐲᔭᖅᐳᑦ. 
ᑕᓕᖕᒋᒃ ᑕᖃᔫᒃ ᐃᒃᐱᒋᕙᖕᒋᒃ.  
ᐊᒃᖢᓈᖅ ᓴᒃᑯᐃᓂᐊᕋᓱᒋᓕᖅᐹ. ᑯᓄᒃ 

ᐅᓪᓚᒃᑐᖅ ᑕᑯᕚ ᐃᑲᔪᕆᐊᖅᑐᖅ.
	 “ᐅᐊᑲᓪᓚᖕᒑ, ᖁᓚᐅᑦ! ᓇᑦᑎᖅᐳᑎᑦ!” ᑯᓄᒃ 
ᑐᖅᖢᓚᕗᖅ. ᐅᓈᕐᒥᓄᓪᓗ ᓯᑯ ᑑᓕᖅᐸᐅᒃ.

	 ᑖᒃᑯᖕᓄᖓ ᓄᑲᑉᐱᐊᖕᓄᑦ ᑲᑐᔾᔭᐅᒐᒥ, 
ᕿᓚᒥᕈᓗᒃ ᐊᒡᓗ ᐊᖏᒡᓕᑎᑕᐅᒃᑲᓐᓂᕐᒪᑦ 
ᖁᓚᐅᑦ ᓇᑦᑎᖅᑕᓂ ᐊᒧᔪᓐᓇᖅᓯᕚ. 
ᐊᒃᖢᓈᖅ ᐃᒡᓗᒃᑐᑦ ᑎᒍᒥᐊᕋᒥᐅᒃ ᑭᖕᒥᓂ 
ᓯᑯᒧᑦ ᐅᓂᒡᕕᓕᐅᖅᐸᐅᒃ. ᓇᑦᑎᐅᑉ ᓂᐊᖁᖓ 
ᓄᐃᑎᑉᐹ, ᓯᖅᑯᖏᒡᓗ. ᐊᒃᓱᕈᑦᑎᐊᖅᖢᓂ 
ᖁᓚᐅᑦ ᐊᒧᓇᓱᒃᐹ. ᐊᓱᐃᓛᒃ 
ᖃᑭᑎᑕᐃᓐᓇᖅᐸᐅᒃ ᓇᑦᑎᖅ.
	 “ᑕᑯᓕᕈᒡᓕ ᐊᒃᑐᐊᓗᒃ, ᖁᓚᐅᑦ!” ᑯᓄᒃ 
ᐅᖃᖅᐳᖅ. 
	 “ᐃᓚᒪ ᓂᕿᒋᔅᓲᔭᕈᓐᓇᕐᓂᐊᓕᖅᑕᖓᑦ,” 
ᖁᓚᐅᑦ ᐅᖃᖅᐳᖅ ᖁᖓᕈᔪᖅᖢᓂ.
	 ᓄᑲᑉᐱᐊᒃ ᖁᕕᐊᓱᒃᐴᒃ. 
ᐊᖑᓇᓱᒃᑎᐊᓘᓕᕋᒥᒃ, ᓱᕈᓯᐅᓪᓗᑎᒃ 
ᐊᑐᖖᒍᐊᖅᐸᓚᖅᑕᒥᓂᒃ.
	 ᓂᕆᐅᖕᒋᑦᑎᐊᖅᑎᓪᓗᒋᑦ, ᑯᓅᑉ 
ᐊᑖᑕᖓ ᓇᐅᒃᑭᐊᖅᐳᖅ, ᖃᐃᖁᔨᓕᖅᖢᓂᓗ 
ᓄᑲᑉᐱᐊᖕᓂᒃ ᐃᑲᔪᖅᑎᒋᓂᐊᕋᒥᒋᒃ. 
ᓇᑦᑎᖅᑕᖓ ᖁᓚᐅᑦ ᓇᑦᑎᖅᑲᐅᔭᖓᓂᒃ 
ᑎᕿᓐᓂᖅᓴᐅᓪᓗᓂ ᐊᓕᐊᓇᐃᒍᓱᑦᑎᐊᓕᖅᐳᖅ 
ᐊᑕᖕᒋᖅᖢᑎᒡᓗ ᖁᕕᐊᑦᑕᒃᐳᑦ ᒪᕐᕉᖕᒪᕇᖕᓂᒃ 
ᓇᑦᑎᕋᒥᒃ!

	 ᖁᓚᐅᑦ ᑲᒪᓪᓗᓂ ᑯᓄᒃᑯᒃ 
ᐊᑖᑕᒌᒃ ᑐᖖᒐᓇᑦᑎᐊᕐᒪᑎᒃ. 
ᖁᓚᐅᑦ ᐊᖕᒋᕐᕋᐅᔾᔨᓂᐊᖅᑐᒋᓕᖢᓂ 
ᓇᑦᑎᖅᑲᐅᔭᑐᐊᒥᓂᒃ, ᑯᓅᓪᓕ ᐊᑖᑕᖓᑕ 
ᐊᖏᕐᕋᐅᔾᔨᒃᑲᖕᓂᖁᕚ ᓇᑦᑎᖅᑕᒥᓂᒃ.  
ᐅᖃᐅᔾᔭᐅᓪᓗᓂᓗ ᑯᓄᒃᑯᑦ ᐃᓚᒌᑦ ᖁᓚᐅᒃᑯᑦ 
ᓄᓇᖓᓐᓅᕐᓂᐊᕐᓂᕋᖅᖢᑎᒃ ᖃᖓᑦᑎᐊᖅ. ᑯᓅᑉ 
ᐊᑖᑕᖓ ᐊᖑᓇᓱᖃᑎᖃᕈᒪᒐᒥᒃ ᓄᑲᑉᐱᐊᖕᓂᒃ, 
ᓂᕿᑖᑦᑎᐊᕐᓂᐊᕋᒥᒃ ᖁᓚᐅᑦ ᐊᑖᑕᖓ 
ᐱᔪᓐᓃᕋᓱᖕᓂᖓᓂ. 
	 “ᖁᓚᐅᑦ, ᐊᖑᓇᓱᒃᑳᓘᔪᑎᑦ,” ᐅᖃᖅᐳᖅ 
ᑯᓄᒃ.

ᐊᕕᑦᑐᖅᓯᒪᓂᖓ 10 
ᐊᖏᕐᕋᓯᕗᖅ

	 “ᐊᖑᓇᓱᒋᐊᖃᑎᒋᒃᑲᓐᓂᕈᒪᕙᒋᑦ. 
ᑲᑐᔾᔨᑦᑎᐊᓲᖕᒍᒐᑦᑕ,” ᐅᖃᖅᐳᖅ ᑯᓅᑉ ᐊᑖᑕᖓ.
	 ᖁᓚᐅᑦ ᖁᖕᒐᐃᓐᓇᖅᖢᓂ  
ᐊᖏᕐᕋᐅᕙᓪᓕᐊᓕᖅᖢᓂ. ᓯᓚᓕ 
ᐱᐅᔪᓐᓃᖅᐸᓪᓕᐊᕗᖅ. ᐊᓄᕌᓕᑳᓪᓚᖕᒪᑦ 
ᓇᑎᕈᕕᐊᓕᖅᖢᓂᓗ ᓇᒧᖖᒐᐅᖕᒪᖔᕐᒥ 
ᓇᓗᓇᕈᔪᒃᖢᓂ.
	 ᕿᒻᒦᑦ ᑕᑎᒋᓇᓱᒃᑲᓗᐊᕈᒃᑭᑦ ᑭᓯᐊᓂ,  
ᐃᓱᒪᕗᖅ ᖁᓚᐅᑦ. ᕿᒧᒃᓰᑦ ᐃᖏᕐᕋᑎᓪᓗᒋᑦ 
ᑭᕙᒃ ᐱᐅᓯᕆᕙᖖᒋᑕᒥᓂᒃ ᐊᑐᓯᕗᖅ. 
ᕿᓗᓕᖅᖢᓂ ᓴᐅᒥᖕᒧᓪᓗ ᓴᖑᕙᒃᖢᓂ. 
ᑕᐃᒪᐃᓕᐅᖏᓐᓇᓕᖅᖢᓂᓗ.
	 “ᑭᕚᒃ! ᓄᖅᑲᓚᐅᕆᑦ!” ᖁᓚᐅᑦ 
ᑐᖅᖢᓚᕗᖅ.
	 ᐊᑐᖅᑕᓐᓂ ᐊᓕᐊᓇᐃᒃᑲᓗᐊᖅᑎᓪᓗᒍ 
ᑭᕙᒃ ᐃᓱᐃᓪᓕᖅᑎᑦᑎᕗᖅ. ᑭᕙᒃ ᓄᖅᑲᖖᒋᓚᖅ. 
ᖁᓚᐅᒻᒧᑦ ᕿᓗᑲᑕᒃᐳᖅ ᓴᐅᒥᖕᒧᓪᓗ 
ᓴᖑᐃᓐᓇᕋᓱᒃᖢᓂ. ᑭᕙᒃ ᓴᐅᒥᖕᒧᑦ ᐸᖓᓕᒃᓯᕗᖅ, 
ᓄᖅᑲᖖᒌᓇᓕᖅᖢᓂᓗ. ᖁᓚᐅᑉ ᒪᓕᒃᓴᖅᐹ ᑭᕙᒃ 
ᐊᐃᓇᓱᒃᖢᓂᒃ.
	 ᕿᒻᒥᐊᕐᔪᕈᓗᒃ. ᐊᑖᑕᒐᖃᐃ 
ᓇᓚᐅᑕᕗᓂᖓ ᐅᐃᒪᔪᒪᑐᐃᑦᑎᐊᖅᑐᖅ, ᖁᓚᐅᑦ 
ᐅᖃᐱᓗᒃᐳᖅ ᐃᖕᒥᓄᑦ.
	 ᖁᓚᐅᑦ ᑭᕙᖕᒧᑦ ᐊᖖᒍᑎᖕᒪᑦ, 

ᓄᓇ ᕿᕕᐊᖅᐹ ᐃᓕᓴᕆᓕᖅᖢᓂᐅᒡᓗ.
ᕿᒥᕐᕈᐊᑦᑎᐊᓕᕋᒥᐅᒃ ᑕᒪᓐᓇ ᐊᐳᑦ 
ᐊᓄᕌᕐᓂᑯᒃ ᑕᑯᒃᓴᐅᒐᓛᑐᐃᓐᓇᖅᖢᓂ 
ᐃᒡᓕᓂᐅᑉ ᐃᓪᓚᖕᒐᑦ. ᓱᓇᐅᕝᕙᓕ ᑭᕙᒃ 
ᐅᐃᒻᒪᑐᐃᓐᓇᕐᓂᖏᑦᑐᖅ. ᐃᒡᓕᓂᒃᑰᕈᓐᓃᕐᓂᕐᒪᑕ 
ᑭᕙᐅᑉ ᓴᖑᑎᑕᖏᑦ!
	 ᖁᓚᐅᑦ ᐊᒃᓱᐊᓗᒃ ᐅᐱᒋᕙᐅᒃ. 
ᕿᒧᒃᓯᐅᖃᑕᐅᑦᑎᐊᓕᕐᒪᑦ. ᖁᓚᐅᑉ 
ᐃᓱᕋᖅᑐᔪᕆᓕᖅᖢᓂᐅᒃ ᒪᓕᒃᑕᐅᓂᐊᕐᒪᑦ. 
	 ᖁᓚᐅᑦ ᓄᓇᒥᖕᓄᑦ ᑎᑭᑉᐳᖅ, 
ᑭᕙᒃ ᐃᓱᕋᖅᑐᔪᕆᔭᐅᓪᓗᓂ ᖁᓚᐅᓪᓗ 
ᖃᒧᑏᓐᓃᖢᓂ ᓇᑦᑎᕐᓂᒃ ᐅᓯᓪᓗᓂ. ᖁᓚᐅᑦ 
ᐃᓯᖅᐳᖅ ᐃᒡᓗᒧᑦ ᖁᖕᒐᕕᒡᔪᐊᖅᖢᓂ. 
ᐃᓚᑯᓗᖏᑦ ᐊᒃᓱᐊᓗᒃ ᖁᕕᐊᑦᑕᒃᐳᑦ ᑎᑭᓐᓇᒥᒃ. 
ᐊᓈᓇᖓᑕ ᓄᑲᖏᑦᑕᓗ ᐃᑲᔪᖅᖢᓂᐅᒃ 
ᓇᑦᑎᖅ ᑎᕿᓐᓂᖅᓴᖅ ᐃᓯᖅᑕᐅᕗᖅ. 
ᐃᓚᒌᑦ ᓂᕆᑎᓪᓗᒋᑦ ᖁᓚᐅᑦ ᐅᓂᒃᑳᖅᐳᖅ 
ᐊᑐᓚᐅᖅᑕᒥᓂᒃ. ᓈᓚᒃᑐᐃᓐᓇᑦᑎᐊᖑᕗᑦ, 
ᐱᓗᐊᖅᑐᒥᒃ ᐊᑖᑕᓂ.
	 “ᑕᒻᒪᖅᑐᕕᓂᐅᔪᖓ, ᖁᓚᐅᑦ, 
ᒪᒥᐊᓇᖅ,” ᐅᖃᓕᖅᖢᓂ ᐊᑖᑕᖓ. “ᑭᕙᒃ 
ᕿᒧᒃᓯᑦᑎᐊᕙᕈᓗᒃ, ᐃᕝᕕᓪᓗ ᐃᕐᓃᒃ, 
ᐊᖑᓇᓱᒃᑎᐅᓪᓗᑎᑦ ᐅᐱᒋᑎᐊᖅᐸᒋᑦ.”

	 ᐊᑯᓂᐅᖕᒋᑦᑐᖅ ᑯᓄᒃᑯᑦ ᐃᓚᒌᑦ 
ᑎᑭᑉᐳᑦ ᐅᑮᕕᒋᓯᒪᔭᒥᓄᑦ. ᖁᓚᐅᑦ, ᑯᓄᒃ 
ᑯᓅᓪᓗ ᐊᑖᑕᖓ ᐊᖑᓇᓱᒋᐊᖃᑦᑕᖅᐳᑦ, 
ᑳᓕᒑᔪᓐᓃᖦᖢᑎᒡᓗ. ᖁᓚᐅᑦ ᐊᑖᑕᖓᑕ 
ᓂᐅᖓ ᒪᒥᑉᐸᓪᓕᐊᑦᑎᐊᖅᐳᖅ.
	 ᐅᓪᓗᖅᑐᓯᕙᓪᓕᐊᓕᖅᑎᓪᓗᒍ, ᖁᓚᐅᑦ 
ᐊᑖᑕᖓ ᐃᓚᐅᔪᓐᓇᖅᓯᑕᐃᓐᓇᖅᐳᖅ 
ᐊᖕᒍᓇᓱᒃᑐᓄᑦ, ᐊᔪᓚᐅᖅᖢᓂ ᑕᖅᑭᒐᓴᖕᓄᑦ. 
ᖁᓚᐅᑦ ᐅᐱᑉᐳᖅ ᐊᑖᑕᓂ ᑕᑯᑎᑦᑐᓐᓇᓕᕋᒥᐅᒃ 
ᐃᓕᓚᐅᖅᑕᕐᒥᓂᒃ. ᐊᑖᑕᖓ ᓇᑦᑎᕐᒪᑦ 
ᐃᑲᔪᖦᖤᒻᒪᕆᓕᓚᐅᖅᐳᖅ.
	 ᖁᓚᐅᑦ ᐅᖃᖖᒍᐊᖅᐳᖅ ᐊᑖᑕᓂ 
ᐃᑲᔪᖅᖢᓂᐅᒃ ᓇᑎᕐᒥᒃ ᐊᒧᓯᑎᓪᓗᒍ ᐊᒡᓗᒥᒃ: 
“ᐊᑖᑖᒃ, ᖁᕕᐊᓱᒃᐳᖕᒐ ᓯᕗᓪᓕᖅᐹᑦᑎᐊᕐᒥᒃ 
ᐊᖕᒍᓇᓱᖃᑕᐅᑎᓪᓗᑎᑦ ᐃᑲᔪᕈᓐᓇᕋᒃᑭᑦ!” 

ᐃᓄᐃᑦ ᐃᒻᒪᑲᓪᓛᓗᒃ ᓄᓇᐃᓐᓇᕐᒥᐅᑕᐅᑎᓪᓗᒋᑦ, 
ᐅᑭᐅᒃᑯᑦ ᐊᒃᓱᕈᕐᓇᖅᑐᒃᑰᖅᐸᒃᑐᕕᓃᑦ. ᖁᓚᐅᑦ 

ᐃᑲᔪᕈᒪᕗᖅ ᐃᓚᖕᒥᓂ ᐊᓯᕙᕆᐅᕐᓗᓂ ᐃᓄᑑᓗᓂ, 
ᐊᑖᑕᖕᒐᑕᓕ ᓱᓕ ᒪᒃᑯᓗᐊᕆᕚ. ᐊᑖᑕᖕᒐ ᐱᕐᕈᐊᕿᒐᒥ 

ᐱᖅᓯᖅᑎᓪᓗᒍ, ᖁᓚᐅᑦᑯᒃ ᕿᒻᒥᐸᔅᓯᐅᕈᓗᖕᒐᓗ 
ᐃᑲᔪᕆᐊᖃᓕᖅᑑᒃ…ᐃᓚᖕᒋᑦ ᓂᖀᒍᑎᖕᒋᓂᖕᒋᓐᓂ. 


